RI CARTA RI XUTZ'IBAJ
RI SAN PABLO CHQUE RI
COJONELAB AJ ROMA

Ri apéstol Pablo cuchap u tz'ibaxic jun carta
chque ri kachalal cojonelab aj Roma

1 1In wa', ri Pablo, in paténil re ri Jesucristo. Ri Dios xinusiq'uij,

xinucha' rech quinoc che apéstol, jun chque ru tako'n ri Are', rech
quintzijoj ri Utzalaj Tzij re ri Evangelio.

2Qjer c'ut xubij lok ri Dios wa' we Utzalaj Tzij ri' chupam ri Lok'alaj
u Tzij ri Tz'ibtal cumal ri k'alajisal tak re ru Lok' Pixab ri Are'. 3Are
c'u wa' ri Utzalaj Tzij chrij ri Kajaw Jesucristo ru C'ojol ri Dios, ri xil u
wich waral cho we uwichulew. Ri u mam c'ut, are ri nim takanel David
ojer. 4Ruc' nimalaj chuk'ab c'ut, aretak xc'astaj chquixol ri caminakib,
xk'alajisaxic chi are u C'ojol ri Dios rumal ri Lok'alaj Espiritu. 5SRumal
ri Jesucristo ri Dios xutok'obisaj ka wéch, xuya chke chi cujoc che
apostoles,® u tako'n ri Are', rech e c'o winak ri quecojon che ri Are!, ri
xukuje' queniman che pa conojel tak ri tinimit cho ruwédchulew. 6Ri ix
c'ut, ix jun chquixol ri winak ri' ri quecojonic ri e siq'uim rumal ri Dios
rech queboc che rechbal ri Jesucristo.

7Quintz'ibaj bi wa' we wuj ri' chiwe ix, iwonojel ri ix cojonelab, ri ix
c'o pa ri tinimit Roma. Sibalaj ix lok' chuwéch ri Dios. Ix u siq'uim c'ut
rech cdban ch'ajch'oj che ri iwanima', quixk'ax c'u pu k'ab ri Are'. Are ta
ba' ri Dios ka Tat xukuje' ri Kajaw Jesucristo cutok'obisaj i wéach, cuban
c'ut chi cuxlan ri iwanima'.

Ri apéstol Pablo craj copan cuc' ri cojonelab ri e c'o pa ri tinimit Roma

8Nabe quinya maltioxinic che ri nu Dios rumal iwech ix iwonojel pa
ru bi' ri Jesucristo. Je ri' quinbano rumal chi pa conojel tak ri tinimit

a1:5 “Apdstol”: Chawila' ri San Mateo 10:2, nota.

cétzijox wi chi kas tzij ix cojoninak. 9Are c'u ri Dios ri tajin quinpatinij
ruc' ronojel wanima, tajin c'u quintzijoj ri Utzalaj Tzij re ri Evangelio
chrij ri u C'ojol. Retam c'u ri Are' chi kas tzij amak'el cdna'taj chwe
quinban orar pi wi'. 10Amak'el quinta' che ri Dios chi we are ru rayibal
cuya chwe chi quinopan na iwuc' pa jun k'ij. 11 Are la' chi sibalaj cwaj
quinwil i wéch, cwaj c'ut quinya jun tobanic chiwe che ri i c'aslemal
ruc' ri Dios, rech kas céc'oji u chuk'ab ri i cojonic. 12Are c'u cwaj chi
cakawalijisaj ri kanima' ri jun ruc' ri jun chic ruc' we cojonic ri' ri ix
cojoninak wi ix. Are c'u wa' ri nu cojonic in xukuje'.

13Kachalal, cwaj chi quiwetamaj chi q'uia mul nu rayim quinopan
iwuc', man xyi' td c'u chwe chi je' quinban wa'. Are cwaj quinbano chi
jujun chiwe kas céquijach na quib pu k'ab ri Cristo, je' jas ri nu banom
cuc' ri winak ri man e aj Israel taj pa niq'uiaj tinimit chic. 14Quinna' in
chi je' ta ne c'o nu c'as cuc' conojel ri winak. Rajwaxic wi quintzijoj ri
Utzalaj Tzij re ri Evangelio chque ri winak ri yo'm tijonic chque, xukuje'
ri man yo'm té tijonic chque, chque ri c'o quetam, xukuje' chque ri man
c'o td quetam. 15Rumal ri' sibalaj cwaj in quintzijoj ri Utzalaj Tzij re ri
Evangelio chiwe ix xukuje, ri ix c'o pa Roma.

Waral cékil wi chi c'o u chuk'ab ri Utzalaj Tzij re ri Evangelio

16Ri in man quinq'uix ta chutzijoxic ri Utzalaj Tzij re ri Evangelio,
rumal chi c'o ri nimalaj u chuk'ab ri Dios ruc' che qui to'ic conojel ri
winak ri quecojonic, ri winak aj Israel nabe, te c'u ri' ri winak ri man e
aj Israel taj. 17Ri Utzalaj Tzij re ri Evangelio cuk'alajisaj chkawéch chi
xak xuwi rumal ri cojonic che ri Cristo cuya' cdjicomataj ri kanima' cho
ri Dios. Je' cubij ru Lok' Pixab ri Dios ri Tz'ibtalic: “Ri winak ri jicom ri
ranima' cho ri Dios, cédc'asi na ri' rumal ri cojonic,” —cécha'.

Waral cékil wi chi conojel ri winak c'o qui mac

18K'alaj c'ut chi ri nimalaj royowal ri Dios cépe ajchicaj pa qui wi' ri
winak chuc'djisaxic qui wéch conojel ri cica'n etzelal, ri man cédca'n ta ri
jicomal. Rumal c'u ri etzelal ri cdca'no e q'uia winak ri man cdquetamaj
ta ri Kas Tzij. 19Ri e are' kas c'o quetam chrij ri Dios rumal chi ri Are' u
k'alajisam wa' chquiwéch. 20Pune ri Dios man quilitaj taj, etamtal c'ut
chi c'olic. K'alaj wa' cumal conojel ri jastak ri e u banom. Etamtal lok
wa' tzaretak xban ruwidchulew chi are Dios, chi ri nimalaj u chuk'ab man
c'o td u q'uisic. Rumal ri' ri winak man cuya' taj ciquibij chi man c'o ti
qui mac. 21Ri e are', pune quetam chi c'o ri Dios, man xquinimarisaj td u
k'ij jas ri ya'tal che ri Dios, man xemaltioxin td c'u che. Xane xa xquijach
quib chuchomaxic ri man c'o ti u patdn. Jun wi ri qui chomanic, je' ta
ne chi e sachinak pa ri k'ekum. Man xquich'ob ti chic jas tajin cdca'no.
22Pune ta ne ciquibij chi c'o qui no'j, xak c'u e con tak winak wa'. 23Man

cdquinimarisaj td u k'ij ri Dios ri man cécam taj, xane are cdquinimarisaj
qui k'ij ri qui wichbal winak ri xa quecémic, xukuje' ri qui wachbal tak
chicop ri c'o qui xic', ri qui wachbal tak cumitz, xukuje' ri niq'uiaj awaj
chic.

24Rumal ri' ri Dios xeujach chubanic ronojel ri itzel tak qui rayinic
ri benak canima' cuc', ri &was u banic cho ri Are' xukuje' chquiwéch ri
winak. Xca'n c'u ri sibalaj q'uixbal u banic ri jun ruc' ri jun chic. 25Je ri',
rumal chi xquicoj ri man kas tzij taj chuq'uexwéch ri kas tzij chrij ri Dios.
Are xequik'ijilaj, xequipatéanij ronojel ri banom rumal ri Dios. Man are ta
xquik'ijilaj ri Dios ri xbanow ronojel, ri xak xuwi che ri Are' ya'tal wi chi
canimarisax u k'ij. Amén.

26 Rumal ri' ri Dios xeujach chubanic ri q'uixbal u banic ri benak
canima' ruc'. Xukuje' ne ri ixokib are cédca'n chi ri man takal td u banic
chuq'uexwiéch ri kas takal u banic. 27 Xukuje' ri achijab man céca'n té chi
ri takal u banic cuc' ixokib, xane xa cédca'n ri itzel tak qui rayinic ri jun
ruc' ri jun chic. Cica'n c'u ri q'uixbal u banic, achijab cuc' achijab. Tajin
c'u cic'djisax qui wich, are c'u wa' ri tojbal re ri etzelal ri cdca'no.

28Rumal c'u rech chi man cécaj taj cdquicoj ri Dios pa cuenta, ri
Dios xeuya canok rech cdquichomaj ri man utz taj, rech cdca'n que ri
man takal td u banic. 29Qui yo'm quib chubanic ronojel u wéch etzelal.
Céca'n ri man jicom taj, cica'n c'u que jas ri cdca'n ri tz'i' ri xak cdquirik
quib, man c'o td qui pixab. Cdquirayij ri quech niq'uiaj winak chic, e
banal tak etzelal. C'dx ciquina' chrij jun chic, quecdmisanic, xak ch'oj
cécaj, quequisub ri winak, céquiyac c'u tzij chquij. Xa tzel u banic ri
qui c'aslemal. 30Caquibij ri man utz taj chquij niq'uiaj winak chic.
Caquetzelaj u wéch ri Dios, man c'o téd c'u qui q'uixbal. Cica'n nimal,
cdaquinimarisaj quib, cdquichomaj u banic ri man utz taj, man queniman
téd c'u chque ri qui nan qui tat. 31Man coc té tzij pa qui jolom, man
cdca'n taj jas ri cdquibij chi cdca'no, man cdquitok'obisaj td qui wach
niq'uiaj chic, man c'o td sachbal mac cuc', man quel téd c'u qui c'ux chque
ri winak. 32Quetam c'ut ri cubij ru Lok' Pixab ri Dios, chi ri winak ri
quebanow tak we mac ri', are ya'tal chque chi quecédmisaxic. Pune ta ne
je ri', man xuwi taj cdca'n ri mac, xane je'l cdquilo chi ri niq'uiaj chic
cdca'n que.

Waral cékil wi chi ri Dios jicom ri ranima’
chuk'atic tzij pa qui wi' ri winak

2 1Rumal ri' man cuya' taj cabij chi man c'o ti a mac, at ri' ri cak'at
tzij puwi' jun winak chic, apachin ta ne ri at. Je ri', rumal chi aretak
cak'at tzij puwi' jun winak chic, xa tajin cak'at tzij pa wi' chbil awib chi
cic'djisax a wach at. Caban c'u awe ri man utz taj ri tajin cuban ri winak
ri cak'at tzij puwi'. 2Ketam c'ut chi ri Dios kas jicom cubano aretak cuk'at

tzij pa qui wi' chi cic'djisax qui wéich ri winak ri je' cica'n wa'. 3Ri at c'ut
ri cak'at tzij pa qui wi' niq'uiaj winak chic, te c'u ri' caban at jas ri cica'n
ri e are', ¢a cachomaj chi ri Dios man cuk'at té tzij pa wi' at chi cic'djisax
a wich? iMan je' taj! 4Xa cawetzelaj u wach ri nimalaj rutzil ri Dios.
Awetam c'ut chi u chajim paciencia awuc', u coch'om c'u u wich chawe.
¢A mat cach'obo chi ri Dios u banom utzil chawe rech ri at caq'uex
rawanima' xukuje' ra chomanic? 5Ri at c'ut abajarinak ri awanima,
man a q'uexom td wa', man a q'uexom té c'u ra chomanic. Rumal ri'
xa tajin caban mas nim che ri c'djisabal a wéch ri cipe na chawij. Je'
cac'ulmataj wa' pa ri k'jj ri cuc'ut rib ri Dios chuc'djisaxic qui wéch ri
winak, cuk'at c'u na tzij pa qui wi' ruc' jicomal. 6Cuya c'u na ri tojbal que
ri winak chquijujunal je' jas ri takal chque rumal ri ca'nom. 7Ri winak
ri cdquitzucyj ri u nimarisaxic qui k'ij rumal ri Dios, xukuje' ri u ya'ic
qui k'ij rumal, xukuje' ri jastak ri man césach td qui wach, amak'el c'ut
cédca'n ri utzil. Chque ri e are' ri Dios cuya na ri c'aslemal ri man c'o ti
u q'uisic. 8Are c'u ri winak ri xak xuwi ciquichomaj ri quech ri e are,
ri man cécaj taj ciquinimaj ri kas tzij, xane are céquitakej ri etzelal, ri
Dios c'ut cuc'djisaj na qui wach ruc' nimalaj oyowal. 9Nimalaj bis, c'dxc'ol
quepe na pa qui wi' conojel ri winak ri cdca'n etzelal. Cuchap na cuc' ri
winak aj Israel, te c'u ri' cépe na pa qui wi' ri winak ri man e aj Israel taj.
10Are c'u ri winak ri céca'n ri utz, cinimarisax na qui k'ij conojel, céyi'
na qui k'ij, cdban na chi cuxlan ri canima' rumal ri Dios. Cuchap na wa'
cuc' ri winak aj Israel, te c'u ri' cuc' ri winak ri man e aj Israel taj.

11Je ri', rumal chi ri Dios junam queril wi conojel ri winak. 12Conojel
ri quemacunic ri man c'o ti que ri Pixab ri xutz'ibaj ri ka mam Moisés,
cédsach na qui wéch pune man c'o ti ri Pixab ri' cuc'. Conojel c'u ri
quemacunic pune c'o ri Pixab cuc' ri xutz'ibaj ri ka mam Moisés, cédk'at
na tzij pa qui wi' rumal we Pixab ri'. 13Ri xuwi cdquitatabej ri Pixab, man
e are té ri' ri jicom ri canima' cho ri Dios, xane ri cdca'no jas ri cubij ri
Pixab, e are ri' ri jicom ri canima' cho ri Dios. 14Aretak ri winak ri man
e aj Israel taj céca'n jas ri cubij ri Pixab, pune man c'o ri Pixab cuc!, pa
canima' c'ut cdpe wi ri cdca'no. Ri e are' c'ut quebanow ri qui pixab.
15Rumal ri cdca'no k'alaj chi tz'ibtal ri Pixab pa ri canima'. Ri cdquina' pa
canima' are cédk'alajisanic chi kas tzij wa'. Ri qui chomanic chquijujunal
are cdk'alajisan na we utz o man utz taj ri tajin cdca'no. 16 Cédk'alajin c'u
na wa' pa ri k'ij aretak ri Dios cuk'at na tzij rumal ri Jesucristo puwi'
ronojel ri man etamtal taj ri c'o pa canima' ri winak, je' jas ri cubij ri
Utzalaj Tzij re ri Evangelio ri quintzijoj.

Waral cikil wi chi ri winak aj Israel cdca'n qui nimal che ri Pixab

17Ri at c'ut cabij chi at aj Israel, are cato'bej awib ri Pixab ri xutz'ibaj
ri ka mam Moisés, caban a nimal che ri a Dios. 18Ri at awetam jachique

ru rayibal ri Dios, ri Pixab c'ut cuc'ut chawéch jachique ri utz na. 19Cana'
pa rawanima’' chi kas awetam cac'am qui be ri moyab, chi catcowinic c'ut
caya sakil chque ri e c'o pa k'ekum. 20Cachomaj chi catcowinic queatijoj
ri man c'o td quetam, xukuje' chi catcowinic caya qui no'j ri man nimak
té qui banic rumal chi pa ri Pixab cachomaj chi carik wi ronojel u wach
etamanic xukuje' kas tzij. 21 We ri at queatijoj niq'uiaj chic, ¢jas che man
catijoj awib at? We ri at catzijoj ru Lok' Pixab ri Dios chi man cuya' taj
cdban elak!, ¢jas che caban elak' at? 22We ri at cabij chi man cuya' taj
cuban jun ri mac ri sibalaj &was u banic ruc' ri rixokil o ri rachajil jun
winak chic, ¢jas che je' caban at? We ri at cawetzelaj qui wéch ri tiox
ri xa e banom cumal winak, ¢jas che cawelak'aj ri jastak ri e c'o pa tak
cachoch ri tiox ri'? 23Pune ri at caban a nimal che ri Pixab, ri at c'ut man
nim t4 cawil wi ri Dios aretak man canimaj té ri cubij ri Pixab. 24Rumal
ri' cubij ru Lok' Pixab ri Dios ri Tz'ibtalic: “Ri winak ri man e aj Israel taj
céaquibij ri sibalaj @was u bixic chrij ri Dios xa rumal iwech ix ri aj Israel,”
—cécha ri Tz'ibtal canok.

25Ri retal ri ojer trato ri cdbix circuncision che ri cojom che ra cuerpo,®
kas tzij c'o u patdn wa' chawe we canimaj ri cubij ri Pixab. We c'u man
canimaj ri cubij ri Pixab, man c'o ti u patén ri' ri retal ri ojer trato ri
cojom chawe. 26 We ri winak ri man cojom té ri retal ri ojer trato che,
cunimaj ri cdtakan wi ri Pixab, ri winak ri' je' ta ne cojom ri retal ri ojer
trato che, pune man cojom taj. 27Ri winak ri man cojom té ri retal ri ojer
trato che, ri cunimaj ri cubij ri Pixab, are ri' cik'atow na tzij pa wi' at ri
man canimaj ta ri cubij ri Pixab, pune c'o awe ri Pixab ri Tz'ibtalic, pune
cojom ri retal ri ojer trato che ra cuerpo. 28Ri kas winak aj Israel man are
ta ri' ri xa chrij quilitaj wi chi aj Israel. Ri cojom ri retal ri ojer trato che
man are ta ri' ri xa cdban chrij ru cuerpo. 29Xane ri winak ri kas aj Israel
are ri' ri aj Israel wi pa ranima'. Ri kas retal ri ojer trato are ri' ri banom
pa ranima' ri winak, man rumal t& jun takanic ri tz'ibtalic, xane rumal
ri u banom ri Lok'alaj Espiritu. Ri winak ri je' u banic wa', man cdyi' ti u
k'ij cumal ri winak, xane rumal ri Dios.
3 1We je ri', ¢jas ri utz na ri curik jun winak we are winak aj Israel?

¢A nim lo u patén ri u cojic ri retal ri ojer trato che ru cuerpo jun

winak? 2Kas tzij nim qui banic ri winak aj Israel, q'uia ri cuya' cdkabij
chquij rumal chi chque ri e are' xuya wi ri Dios ru Lok' Pixab nabe. 3¢Jas
c'u cdbantaj na we c'o jujun chque ri winak aj Israel ri man jicom ta chi ri
canima' chrij ri Dios? ¢A rumal lo ri' ri Dios man jicom té chi ri ranima'
ri Are'? 4iMan je' ta ri'! Xane ri Dios cuban na ronojel ruc' kas tzij, pune
conojel winak e are' banal tak tzij. Cubij c'u ru Lok' Pixab ri Dios ri
Tz'ibtalic:

b2:25 “Retal ri ojer trato”: Chawila' Hechos 7:8.

Rumal ri tzij la k'alaj wi chi jicom
ri anima' la.
Aretak cék'at tzij puwi' la,
cék'alajin c'u na chi utz ri cdban la,
—cécha ri Tz'ibtalic.
5We ri ketzelal cuc'utu chi ri Dios kas cuban ri jicomal, ¢jas cdkabij?
¢A xa lo man jicom ti ranima' ri Dios rumal chi cuc'djisaj ka wéch? (Je'
quinch'awic je' jas ri quech'aw ri winak.) 6iMan je' t ri'! We ta ri Dios
man jicom td ranima', éjas lo cuban ri Are' chuk'atic tzij pa qui wi' ri
winak cho ruwédchulew? iMan cuya' taj!
7We c'u ri banow tzij ri quinbano cubano chi cdnimarisax u k'ij ru kas
tzij ri Dios, ¢jas che cidk'at tzij pa nu wi' chi ri in, in ajmac? 8We je ri',
¢jas che man are té cidka'n ri man utz taj rech cépe ri utzil? Are c'u wa' ri
cdquibij jujun rumal ri etzelal ri c'o pa canima' chi are wa' ri quekatijoj
ri winak che. Takal c'u wa' chque we winak ri' cék'at tzij pa qui wi' chi
cac'djisax qui wach.

Waral cékil wi chi konojel c'o ka mac

9¢Jas c'u cujcanaj wi? ¢A uj ri uj aj Israel uj utz na chquiwéch ri
niq'uiaj winak chic? iMan je' té ri'! Ka k'alajisam c'ut chi ri winak aj
Israel xukuje' ri winak ri man aj Israel taj, conojel e c'o pu k'ab ri mac.
10Ru Lok' Pixab ri Dios ri Tz'ibtalic cubij:
Man c'o ti jun winak ri kas utz,
man c'o td wi jun.
11 Man c'o td jun winak
ri kas craj cuch'ob ri kas utz,
man c'o ta jun ri cutzucyj ri Dios.
12 Conojel qui jalom qui be,
conojel benam que
jawije' ri xa cdsach wi qui wéch.
Man c'o td jun ri cuban ri kas utz,
man c'o td wi jun.
13 Ru pa qui kul je' ta ne ru jul ciminak
ri jaktalic.
Ruc!' ri qui tzij quequisub ri winak.
Je' ta ne ri u tiabal cumétz
c'o pa qui chi'.
14 Xak xuwi ri yok'onic céca'no,
c'ax tak tzij quel pa qui chi".
15 Caquitij anim chubanic ri cdmisanic.
16 Ri céca'n pa ri qui c'aslemal
cusach can u wich ronojel,

cédquiya can bis pa canima' ri winak.
17 Man quetam taj jas cidca'no
chuya'ic utzil chquixol ri winak.
18 Man quetamam té c'ut chi rajwaxic
céaquixej quib cho ri Dios,
—cécha ri Tz'ibtalic.
19Ketam c'ut chi ronojel ri cubij ri ojer Pixab, cubij wa' chque ri e c'o
pu k'ab we Pixab ri' rech man c'o td jun c'o jas cubij, rech conojel ri
winak cho ruwédchulew cdk'at na tzij pa qui wi' rumal ri Dios. 20Man c'o
td c'u jun winak ri cdjicomataj ranima' cho ri Dios rumal ru nimaxic ri
cubij ri Pixab, rumal chi ri Pixab xuwi u patdn wa' cuc'ut chkawéch chi ri
uj, uj ajmaquib.

Xuwi rumal ri cojonic cdkarik ru tobanic ri Dios

21Camic c'ut ri Dios u k'alajisam chkawdéch jas ri cuban chujicomaxic
ri kanima' chuwéch ri Are' man ruc' té ri Pixab. K'alaj wa' chi kas tzij
aretak cusiq'uij jun ri wuj re ri Pixab ri xutz'ibaj ri ka mam Moisés
xukuje' ri wuj ri xquitz'ibaj ri k'alajisal tak re ru Lok' Pixab ri Dios.
22Cédjicomataj c'u ri kanima' cho ri Dios rumal chi cujcojon che ri
Jesucristo. Ri Dios c'ut cuban wa' chque conojel ri quecojonic, man jalan
td wi cuban cuc' niq'uiaj chic. 23Conojel winak e macuninak, naj c'u e
c'o wi che ri Dios ri craj queto'wic. 24Xa c'u rumal ri nimalaj u tok'ob
cuban jicom che ri canima' ri winak. Man c'o ti céquitoj che, rumal chi
ri Cristo Jests xeutoro. 25Ri Dios xucoj ri Cristo che sachbal qui mac
conojel ri winak rumal ru cdmical cho ri cruz. Ciquirik c'u ri sachbal
qui mac we quecojon che ri Cristo. Je' xbantaj wa' rech k'alaj chi ri Dios
are kas jicom ranima'. Xril ri qui mac ri winak ri ca'nom canok, man c'o
té c'u jas xuban chque rumal ri nimalaj u paciencia. 26 Je' xbantaj wa'
xukuje' chuc'utic pa tak we k'ij cadmic chi ri Dios are kas jicom ranima,
cutakej c'u u banic ri jicomal aretak cuban jicom che ri canima' conojel ri
quecojon che ri Jests.

27 ¢Jas c'u rumal cdca'n wi nimal ri winak? iMan c'o taj! ¢Jas che?
Rumal chi we ta ri winak quecowinic cica'no jas ri cubij ri Pixab, cuya'
ri' cdquinimarisaj quib. Are c'u ri winak ri cdcojonic man cuya' taj
cunimarisaj rib. 28 Xkil ba' chi ri Dios cuban jicom che ri ranima' ri winak
ri cdcojonic, man are ta cérilo we u banom ri cubij ri Pixab o man u
banom taj.

29E ri Dios, ¢a xuwi lo qui Dios ri winak aj Israel? ¢A mat xukuje' are qui
Dios ri winak ri man e aj Israel taj? Kas tzij chi are xukuje' qui Dios ri winak
ri man e aj Israel taj. 30Xa c'u jun ri Dios c'olic. Are c'ut cdbanow jicom
che ri canima' ri winak aj Israel xukuje' ri winak ri man e aj Israel taj ri
quecojonic. Man céril td ri Are' we cojom retal ri ojer trato che ri qui cuerpo

El Nuevo Testamento en K'iche' Centro-Occidental de Guatemala, 2da ed. © 2011, Wycliffe Bible Translators, Inc.



ROMANGOS 3, 4 336

0 man cojom taj. 31¢A cédkabij lo chi man c'o td chi u patin ri Pixab rumal
chi xujcojonic? iMan je' té ri'! Xane cdkabij chi c'o na u patin ri Pixab.

Ri xuban ri ka mam Abraham are jun c'utbal chkawéch

4 1¢Jas c'u cdkabij chi xurik ri ka mam Abraham ojer? 2Kas tzij we
ta rumal ri utzil ri xuban ri ka mam Abraham xjicomataj ri ranima'
cho ri Dios, cuya' ri' cunimarisaj rib. Man cuya' td c'ut cunimarisaj rib
cho ri Dios. 3¢Jas pu cubij ru Lok' Pixab ri Dios ri Tz'ibtalic? Cubij c'ut:
“Ri Abraham xcojon che ri Dios, rumal c'u ri' xk'alajisax rumal ri Dios
chi jicom ranima',” —cécha'. 4iKachomajmpe'! Jun winak ri cuban jun
chac, ri tojbal re ri cédyi'c man are té sipanic ri' che, xane are c'asaj ruc'.
5Are c'u ri winak ri man c'o td jas cubano, cédcojon c'u che ri Dios ri
cuc'amowaj ri ajmac, ri winak ri' rumal ru cojonic cidk'alajisax rumal ri
Dios chi kas jicom ranima'. 6 Tzare c'u ri ka mam David xubij chi utz re ri
winak ri cdk'alajisax rumal ri Dios chi jicom ranima', man rumal t& c'u ri
utzil ri xuban ri winak ri'. 7Ri ka mam David je wa' xubij:
Utz que ri winak ri sachtajinak

rumal ri Dios ri etzelal ri calnom,

ri xril ri qui mac,

man c'o ta c'u c¢'dax xuban chque.

8 Utz re ri winak ri man c'o td mac

cayi' chrij rumal ri Kajaw Dios,

—cécha'.
9¢A xak xuwi ta c'u lo utz que ri winak ri cojom retal ri ojer trato che ri

qui cuerpo? iMan je' taj! Xukuje' utz que ri man cojom taj. Ka bim c'ut chi
ri ka mam Abraham xk'alajisax rumal ri Dios chi jicom ranima' rumal chi
xcojonic. 10¢Jampa' xk'alajisax rumal ri Dios chi jicom ranima'? ¢A xuban
wa' aretak cojom chi ri retal ri ojer trato che o aretak méija' xcojic? Man
c'd te ta xk'alajisax rumal ri Dios chi jicom ranima' aretak cojom chi retal
ri ojer trato che, xane aretak maja' cicojic. 11 Te c'u ri' ri ka mam Abraham
xoc ri retal ri ojer trato che ru cuerpo ri are'. Are c'u wa' retal ri cic'utuwic
chi k'alajisam chi rumal ri Dios chi jicom ranima' rumal chi xcojonic. Je ri'
ri Abraham xoc che qui tat conojel ri cojonelab ri man cojom t ri retal ri
ojer trato che ri qui cuerpo. Je wa ri' ri e are' xukuje' quek'alajisax rumal ri
Dios chi jicom canima'. 12Kas tzij ri ka mam Abraham are xoc che qui tat ri
cojom retal ri ojer trato che ri qui cuerpo, man xuwi td c'u rumal wa', xane
xukuje' rumal chi xecojonic junam jas ri ka mam Abraham xcojonic aretak
méjok coc ri retal ri ojer trato che ru cuerpo.

Ri xuchi'j lok ri Dios cikechbej na we cujcojonic

13Ri Dios xuchi'j che ri ka mam Abraham xukuje' chque ri rachalaxic
ri quil na qui wéch chi ciquechbej na ruwédchulew, man rumal té c'u

rech chi xniman ri ka mam Abraham che ri Pixab ri xutz'ibaj ri ka mam
Moisés,® xane rumal chi xcojonic, xk'alajisax c¢'u rumal ri Dios chi jicom
ranima'. 14We ta xak xuwi ri queniman che ri Pixab ciquic'am na que
ri echbal, man c'o td ba' u patén ri' chi cujcojonic. Xukuje' ri xuchi'j lok
ri Dios chi cuya na man c'o ti chi u patén ri'. 15Je ri', rumal chi ri Dios
cuc'djisaj qui wach ri man queniman té che ri Pixab. Jawije' c'u ri man
c'o td wi pixab, man c'o td mac ri' chrij ri pixab.

16Rech ri xuchi'j ri Dios che ri ka mam Abraham kas cdquechbej na
conojel ri rachalaxic ri quil na qui wéch, rajwaxic chi are jun sipanic ri
cuya ri Dios chque ri quecojonic. Quel cubij chi ri xuchi'j ri Dios man
xuwi td chque ri queniman che ri Pixab, xane xukuje' chque conojel ri
quecojonic jas ri xuban ri ka mam Abraham. Ri are' c'ut are xoc che
ka tat uj konojel ri uj cojonelab chuwéch ri Dios, 17ri xukuje' xcojon ri
ka mam Abraham che. Je' jas ri tz'ibtal pa ru Lok' Pixab ri Dios: “At
nu cojom che qui tat q'uia u wéach winak”, —cécha'. Ri Dios c'ut are
cdyo'w qui c'aslemal ri cdminakib, xukuje' queuban ri jastak ri ¢'d maja'
quec'oji'c.

18Ri ka mam Abraham, pune man cicowin té chic céc'oji ralc'ual,
xucoj chi céc'oji na jun u c'ojol. Xcu'bi c'u u c'ux chrij ri Dios, je ri' xoc
che “qui tat q'uia u wach winak”, jas ri bim che rumal ri Dios: “Are je wa'
qui q'uial ri awachalaxic ri quil na qui wéch,” —xuchixic. 19Ri ka mam
Abraham man xuban td quieb u c'ux, pune xa jubik' man cétz'akat ta cien
u junab. Retam chi ri are' rachi'l ri Sara ri rixokil xak cimem chi que,
e nimak tak winak chic, man quecowin ta chic cic'oji calc'ual. 20Man
xuban té quieb u c'ux chrij ri xbix che rumal ri Dios, xane xa sibalaj
xcojonic, xcu'bi u c'ux, xuya c'u u k'ij ri Dios. 21 Xujiquiba u c'ux chi ri
Dios cdcowin chubanic ronojel ri cubij. 22Rumal ri' xk'alajisax rumal ri
Dios chi jicom ranima', rumal chi xcojonic.

23Man xak xuwi ta ri ka mam Abraham xtz'ibax chrij chi xk'alajisax
rumal ri Dios chi jicom ranima'. 24Ri uj xukuje' xtz'ibax chkij chi ri
Dios cuk'alajisaj chi jicom kanima' rumal chi cujcojonic, konojel ri uj, uj
cojoninak che ri Dios ri xc'astajisan ri Kajaw Jests chquixol ri ciminakib.
25Ri Kajaw Jests xjach pa cdmisaxic rumal rech ri ka mac, xc'astaj c'u
chquixol ri ciminakib rech cdjicomataj ri kanima' cho ri Dios.

Ri tewchibal ri xkariko aretak xjicomataj ri kanima' cho ri Dios

5 1Cémic c'ut ri xjicomataj ri kanima' cho ri Dios rumal chi
xujcojonic, c'o chi c'u utzil chkaxol ruc' Are' rumal ri Kajaw
Jesucristo. 2Rumal c'u ri Cristo xtok'obisax ka wéch rumal ri Dios rumal

©4:13 C'a méja' c'o ri Pixab ri' aretak ri mam Abraham xil u wéch. Je ri', rumal chi ri mam
Abraham are nabeal chuwéch ri mam Moisés.

chi xujcojonic. Ri tok'ob ri xkariko man c'o td quesan chke, rumal ri'
cujquicotic, cu'l ka c'ux chi cidkarik na ke uj ri u nimarisaxic u k'ij ri Dios.
3Man xuwi td wa' cujquicot wi, xane xukuje' cujquicot chupam ri c'dxc'ol,
rumal chi ri c'dxc'ol cuban chke chi cidkachajij paciencia. 4Ri paciencia
cuban chke chi utz cujel na cho ri Dios. Aretak utz chic uj c'olic, cécu'bi
ka c'ux chrij ri Dios. 5Aretak cécu'bi ka c'ux chrij ri Dios man c'o té
bis cdkariko rumal chi ri rutzil ranima' ri Dios c'o pa kanima' rumal ri
Lok'alaj Espiritu ri u yo'm chke.

6Ri uj, aretak man xujcowin taj xkato' kib ka tuquiel wi, kas pa ru
k'jjol xpe ri Cristo, xcdm c'u rumal kech uj ri uj ajmaquib. 7Man c'o ti jun
winak cuya u tzij cicdmisax chuq'uexwich jun winak chic, pune are jun
winak ri kas jicom ranima'. Craj c'u ne c'o jun ri cuya u tzij cicdmisax
chuq'uexwich jun winak ri sibalaj utz. 8Ri Dios c'ut xuc'ut chkawéch
chi sibalaj cujraj aretak ri Cristo xcdm rumal kech, pune c'u uj ajmaquib.
9Céamic c'ut ri ya jicom chi kanima' cho ri Dios rumal ru cémical ri
Cristo, kas cujuto' na ri Cristo chuwich ri c'djisabal wéchaj ri cipe na
chuq'uisbal. 10Ri uj nabe canok aretak ka c'ulel na ri Dios, xujrutzirisaj
ruc' Are' rumal ru cdmical ru C'ojol, rumal ri' cdmic ri ya uj utz chi ruc'
ri Dios, kas cdkarik wi na ru tobanic ri Dios rumal ru c'aslemal ri Cristo.
11Man xuwi td wa', xane xukuje' cujquicot ruc' ri Are' rumal ri Kajaw
Jesucristo. Rumal c'u ri Cristo uj utz chi ruc' ri Dios.

Waral cétzijox wi ri Adan xukuje' ri Cristo

12 Je c'u ri', ri mac xoc cho we uwéachulew xa rumal jun winak.
Rumal c'u ri mac xpe ri cdmical pa qui wi' conojel ri winak rumal chi
conojel xemacunic. 13 Aretak méjok cépe ri Pixab, ri mac ya c'o chic cho
ruwidchulew. Man cécoj ta c'u ri mac pa cuenta aretak man c'o ta pixab.
14Pune je ri', xtakan c'u ri mac pa qui wi' ri winak ri xemacunic xchaptaj
lok ruc' ri Adan c'a xopan ru k'ij ri Moisés, pune man je' td qui mac jas
ru mac ri Adan ri man xunimaj téd ru Pixab ri Dios. Ri Adan c'ut are jun
c'utbal chrij ri Cristo ri cépe na.

15Man cuya' taj cdjunamataj ri mac ri xuban ri Adan ruc' ri sipanic ri
cuya ri Dios. Rumal c'u ri mac ri xuban xa jun winak e q'uia xecdmic.
Are c'u ri tobanic ri cusipaj ri Dios chke rumal ri nimalaj u tok'ob pa ka
wi', sibalaj nim na u banic wa'. Xuya wa' chke rumal xa jun winak, ri
Jesucristo, chubanic utzil chque q'uia winak. 16Ri mac ri xuban xa jun
winak man cuya' taj cdjunamataj wa' ruc' ri tobanic ri cusipaj ri Dios.
Je ri', rumal chi ri mac ri xuban xa jun winak xubano chi cék'at tzij pa
qui wi' ri winak chi céc'djisax qui wich. Are c'u ru tobanic ri Dios xpetic
rech cdjicomataj ri canima' ri winak cho ri Dios, pune sibalaj q'uia ri qui
mac ca'nom. 17We ri cdmical xc'oji u takanic pa qui wi' ri winak rumal
ri mac ri xuban xa jun winak, sibalaj nim c'u na u banic wa' chi ri winak

ri cdjicomataj canima' cho ri Dios rumal ru tok'ob quetakan na pa ri c'ac'
qui c'aslemal rumal xa jun winak, ri Jesucristo.

18 Je' jas ru mac ri Adan xubano chi cidk'at tzij pa qui wi' conojel ri
winak chi cic'djisax qui wich, je c'u ri' xukuje' ri jicomal ri xuban ri
Jesucristo cubano chi conojel ri winak céquirik na qui c'aslemal, man
cédk'at td c'u tzij pa qui wi' chi céc'djisax qui wach. 19Quel cubij chi
rumal ri jun winak ri man xniman ta che ri Dios e q'uia winak xeboc che
ajmaquib, je ri' xukuje', rumal ri Jun ri xniman che ri Dios e q'uia winak
cdjicomataj ri canima' cho ri Dios.

20Xpe c'u ri Pixab rech quel na ri mac chi sak. Aretak c'ut xnimar
u wéch ri mac, ru tok'ob ri Dios xukuje' xnimar na u wéich wa'. 21Je
c'u ri' jas ri mac xcowinic xuc'am lok ri cidmical pa qui wi' ri winak, je
ri' xukuje' aretak ri uj cédjicomataj ri kanima' cho ri Dios, ri nimalaj u
tok'ob ri Are' cicowinic cuya ka c'aslemal ri man c'o td u q'uisic rumal ri
Jesucristo ri Kajaw.

Waral cékil wi chi ri uj je' ta ne chi uj ciminak
chuwich ri mac. Uj c'asal chi c'ut rumal ri Cristo

6 1¢Jas c'u ri cdkabij? ¢A cdkatakej u banic ri mac rech ri Dios sibalaj

cuc'ut na ri nimalaj u tok'ob? 2iMan je' ta ri'! Ri uj, je' ta ne chi uj
caminak chuwdéch ri mac. Man c'o té chi u chuk'ab ri mac pa ka wi'. We
jeri', éa cuya' ta c'u lo cdkatakej u banic ri mac? 3¢A mat iwetam chi
ri yj ri banom ka kasna' rech xa uj jun chic ruc' ri Jesucristo, je' ta ne
ri junam xujcdm ruc' ri Are'? 4Rumal ri kasna' je' ta ne junam xujmuk
ruc' ri Cristo, je' ta ne xujcdmic rech cujc'astajisaxic, cic'oji c'u jun
c'ac' ka c'aslemal je' jas ru c'aslemal ri Cristo aretak xc'astaj chquixol ri
caminakib rumal ri nimalaj u chuk'ab ri ka Tat.

5We c'u xka'n jun ruc' ri Cristo rumal ri cdmical ri xuriko, je ri' xukuje'

cdka'n na jun ruc' Are' rumal chi xc'astaj chquixol ri ciminakib. 6Ketam
chi ri ojer ka c'aslemal xrip cho ri cruz junam ruc' ri Cristo, rech césach
u wéch ri u chuk'ab ri ka rayibal ajuwachulew ri man utz taj. Je ri' man
uj c'o té chi pu k'ab ri mac, man cujpatédnin td chi che ri mac je' ta ne
che jun patrén. 7 Je ri', rumal chi ri winak ri cdminak chic, man chaptal
té chi ri' rumal ri mac. 8We ri uj, uj cdminak chic junam ruc' ri Cristo,
céacu'bi ka c'ux chi cujec'asal na ruc' ri Are'. 9Je ri', rumal chi ketam chi
ri Cristo c'astajinak chic chquixol ri cdminakib, man cécidm ta chi wi. Ri
camical man cédtakan ta chi puwi'. 10Ri Cristo aretak xcdmic, xa jumul
xcdm chusachic u wich ri mac, man xak té tajin wi cdcédmic. Aretak c'u
xc'astajic, xc'asi chunimarisaxic u k'ij ri Dios. 11Je c'u ri' ri ix, chichomaj
chi ix cdminak chic chuwéch ri mac. Man c'o ti chi u chuk'ab ri mac pi
wil. Ix c'asal c'u cdmic chunimarisaxic u k'ij ri Dios junam ruc' ri Cristo
Jests ri Kajaw.

12Rumal ri' miya ba' chi ri mac cutakej takanic puwi' ri i cuerpo ri xa
cdacamic, mixutak c'u ne chunimaxic ri i rayibal ri man utz taj. 13Mijach
ba' iwib pu k'ab ri mac chubanic ri man utz taj. Xane chijacha iwib pu
k'ab ri Dios, je' ta ne chi xixcdm na, ix c'astajinak chi c'ut. Chijacha iwib
pu k'ab ri Dios chubanic ri utzil. 14Je ri', rumal chi ri mac man cédtakan
té chi pi wi'. Man ix c'o té chi c'u pu k'ab ri Pixab, xane ix c'o pu k'ab ri
Dios rumal ru tok'ob pa ka wi'.

Uj paténil tak re ri Dios chubanic ri utzil

15¢Jas c'u cujcanaj wi? ¢A cujmacunic rumal chi man uj c'o té chi pu
k'ab ri Pixab, xane pu k'ab ri Dios rumal ru tok'ob pa ka wi'? iMan je' ta
ri'l 16Ri ix kas iwetam chi we quijach iwib chupaténixic jun patrén rech
quixniman che, quixoc c'u che paténil tak re ri patrén ri', tzrajwaxic c'u
wi chi quixniman che. Are je ri', we are quixpaténin che ri mac je' ta
ne are jun i patrén ri cuc'am lok cédmical pi wi', o are quixniman che ri
Dios rech cdjicomataj ri iwanima' chuwéch ri Are', quiban c'u na ri utzil.
17 Maltiox c'u che ri Dios chi ri ix ri nabe canok xipatdnij na ri mac, camic
c'ut pa iwanima' xpe wi ru nimaxic ri kas tzij re ri tijonic ri xijach iwib
che retamaxic. 18 Aretak xixel lok pu k'ab ri mac ri ix chapowinak, ri ix
xijach iwib chupaténixic ri Dios rech quiban ri jicom pa ri i c'aslemal.
19Quinbij wa' chiwe pa qui tzij winak, rumal chi ri ix i tuquiel wi man
kas quixcowin td chuch'obic wa' we chomanic ri'. Man je' td quibano jas
ri xiban can nabe aretak xijach iwib chupaténixic ri mac rech quiban ri
dwas u banic cho ri Dios xukuje' ri etzelal. Xane che we cdmic, chijacha
iwib pu k'ab ri Dios chubanic ri jicom pa ri i c'aslemal rech quixc'oji
chuwéch ri Are' ch'ajch'oj ri iwanima'.

20R]j ix nabe, aretak tajin quipaténij na ri mac, man i yo'm ta iwib
chubanic ri jicom pa ri i c'aslemal. 21¢Jas c'u xich'ac che ri xiban can
nabe ri quiq'uix chi che cdmic? Xuwi c'u ri cdmical xiriko. 22Cémic c'u ri
ix, ix elinak chi pu k'ab ri mac, ix oquinak chi che paténil tak re ri Dios.
C'o c'u xich'ac wa' che. Ri xich'aco are ru jachic iwib pu k'ab ri Dios,
chuq'uisbal c'ut quirik na ri c'aslemal ri man c'o ti u q'uisic. 23Ri tojbal
ri cuya ri mac are xak xuwi ri cdmical, are c'u ri Dios cusipaj ri c'aslemal
ri man c'o ta u q'uisic rumal ri Cristo Jests, ri Kajaw.

Ri c'ulanem are jun c'utbal chrij ri c'aslemal ruc' ri Cristo

'7 1Kachalal, ri ix ri iwetam ri Pixab quich'obo chi ri Pixab xuwi c'o
chuk'ab pu k'ab puwi' jun winak aretak c'asal na. 2Quincoj na jun
c'utbal chiwach: Ri ixok ri c'ulanic rajwaxic chi cAnim ri' che ri pixab re
ri c'ulanem aretak c'ad c'asal na ri rachajil. We c'u cdcam ri rachajil, c'a te
ri' man rajwaxic té chic ciniman che we pixab ri'. 3Rumal ri', we ri ixok
céac'uli ruc' jun achi chic aretak c'asal na ri rachajil, cuban ri nimalaj mac

ri Awas u banic chrij ri rachajil. We c'u cdcadm ri rachajil, man rajwaxic ta
chic cdniman che ri pixab re ru c'ulanem. Pune céic'uli ruc' jun achi chic,
man cuban ta ri' ri nimalaj mac ri &was u banic.

4Je c'u ri' ri ix, kachalal, ri ix u tz'akatil ru cuerpo ri Cristo, man
c'o té chic ri Pixab pi wi' rumal chi ix je' ta ne ix c'ulan chic ruc' ri
Cristo. Ix rech chi ri Cristo ri xc'astaj chquixol ri ciminakib. Je ri' rech
ri ka c'aslemal coc wa' chupaténixic ri Dios. 5Nabe canok, aretak ri ka
c'aslemal are ru banic xak jas ri cékaj uj, ri itzel tak ka rayinic xec'astaj
rumal ri Pixab. Ri ri' c'ut xa xujuc'am bi pa ri cdmical. 6Céamic c'ut yj
caminak chic chuwéch ri Pixab ri xtakan pa ka wi' nabe. Je ri' man c'o ti
chi ri Pixab pa ka wi'. Camic cidkapaténij ri Dios pa ri c'ac' ka c'aslemal
ri cuya ri Lok'alaj Espiritu. Ri ojer Pixab ri tz'ibtalic man c'o t chi pa ka
wi'.

Ri apéstol Pablo ciach'aw chrij ri mac ri c'o pa ri ka c'aslemal

7¢Jas c'u ri cdkabij? ¢A cdkabij lo chi mac ri' ri Pixab? iMan je' taj!
Rumal c'u ri cubij ri Pixab xinwetamaj jas ri' ri mac. iKachomajmpe'! Mat
xinwetamaj ri' chi ru rayixic ri jastak que niq'uiaj winak chic are mac, we
ta mat xubij ri Pixab: “Marayij u wich ri jastak que niq'uiaj winak chic,”
—cécha'. 8Ri mac c'ut xnimar u wich rumal ri takanic, xuc'asuj c'u pa ri
wanima' ronojel u wich itzel tak rayinic. Je ri', rumal chi we ta mat c'o
ri Pixab, man k'alaj té ri' chi c'o ri mac. 9Ri in nabe canok aretak méja'
c'o wetam chrij ri Pixab xinchomaj chi kas utz ri tajin quinban pa ri nu
c'aslemal. Aretak c'ut xpe ri takanic, xinch'ob jas ri cubij ri Pixab. Te ri'
xc'astaj ri mac ri c'o pa wanima!, are c'u ri in xinwetamaj chi in ciminak
chuwdch ri Dios. 10Je ri' ri takanic ri xpe chuya'ic c'aslemal, chwe in c'ut
xa xuya camical. 11Rumal ri Pixab ri mac xucoj u chuk'ab chwe, xinusub
c'ut. Xucoj ri takanic che nu cidmisaxic.

12Kas tzij c'ut, ri Pixab ruc' ri takanic man c'o td qui mac, xane jicom
xukuje' utz ri cdquibij. 13¢A are ta c'u lo ri u banic utzil ri xbanow chwe
chi quincdmic? iMan are taj! Xane are ri mac ri quincédmisanic. Je ri'
xubano rech cék'alajinic jas ri' ri mac. Are c'u xucoj ri utz chubanic wa'.
Je ri' ri takanic xuk'alajisaj chi ri mac are sibalaj man utz taj.

14Ketam chi ri Pixab ruc' ri Dios cédpe wi, ri in c'ut xak in winak. In
c'o pu k'ab ri mac. 15Man quinch'ob t& c'ut jas ri tajin quinbano. Man are
téd c'u quinban ri cwaj, xane ri tzel quinwilo are wa' ri tajin quinbano.
16We c'u are quinban ri man cwaj taj quinbano, je ri' quinch'obo chi utz
ri Pixab. 17 Rumal c'u ri' man in td chi ri' ri tajin quinbanowic, xane are
ri mac ri c'o pa ri wanima' ri tajin cuban wa'. 18Ri in wetam chi man
c'o té jubik' ri utz pa ri wanima' rumal chi xak in winak ajuwachulew.
C'o nu rayinic chubanic ri utz, xa c'u man quincowin tad quinban wa'".
19Man quinban té ri utz ri cwaj quinbano, xane are quintakej u banic ri

man utz taj ri man cwaj taj quinbano. 20We c'u are quinban ri man cwaj
taj quinbano, man in té chi ri' quinbanowic, xane are ri mac ri c'o pa
wanima'.

21Ri quinc'ulmaj c'ut are wa': Aretak cwaj quinban ri utz, xuwi ri
etzelal cuc'ut rib chnuwéch. 22Ri wanima' c'ut cdquicot ruc' ru Pixab ri
Dios. 23Quinwil c'ut chi pa ri nu cuerpo c'o jun pixab ri xa cuc'ulelaj u
wdch ri pixab ri c'o pa ri nu chomabal. Are c'u wa' ri pixab re ri mac ri
c'o pa ri nu cuerpo, are wa' ri in chapowinak.

24iC'ax wa' ri nu banic! ¢Jachin ta ri quinesan na pu k'ab wa' we
cuerpo ri' ri xa quinuc'am bi pa ri cdmical? 25Xuwi ri Dios cicowin che
nu to'ic rumal ri Kajaw Jesucristo. iMaltiox ba' che ri Dios! Rumal ri' ri in
quinch'obo chi rajwaxic quinnimaj ru Pixab ri Dios, are c'u ri nu cuerpo
cuya rib pu k'ab ri mac.

Waral cékil wi ri c'aslemal ri cuya ri Lok'alaj Espiritu

8 1Céamic c'ut, ri winak ri xa e jun chic ruc' ri Cristo Jesds, man

cék'at td na tzij pa qui wi' chi céc'djisax qui wich. E are c'u tak
wa' ri man céca'n té ri qui rayibal ri man utz taj, xane are céca'no jas
ri craj ri Lok'alaj Espiritu. 2Ri pixab c'ut ri rech ri Lok'alaj Espiritu ri
cuya c'aslemal rumal ri Cristo Jests, are xinesan pu k'ab ri pixab re ri
mac xukuje' re ri cdmical. 3Ri Dios xubano jachique ri man xcowin ta
chubanic ri Pixab ri xutz'ibaj ri ka mam Moisés. Ri Pixab ri' man c'o ti
u chuk'ab chuq'uexic ri qui c'aslemal ri winak. Ri Dios c'ut xutak lok ru
C'ojol ri ya winak chic, xucoj c'u che sipanic chutojic ri ka mac. Xutak
lok je' ta ne are xa jun winak ajmac. Je ri' ri Dios xuc'djisaj u wéach ri
mac rumal ru cémical ri Jests. 4Je' xuban wa' ri Dios rech ri uj cujcowin
chubanic jas ri catakan wi ri Pixab, man cédka'n td chi c'ut xa jas ri cikaj
uj, xane are cidka'no jas ri craj ri Lok'alaj Espiritu.

5Ri winak c'ut ri cdca'no xak jas ri cédcaj ri e are', are queboc il
chubanic ri qui rayibal ajuwéchulew. Are c'u ri cdca'no jas ri craj ri
Lok'alaj Espiritu, are queboc il chubanic jas ri craj ri Are'. 6Ri coc il jun
chubanic ri ka rayibal ajuwédchulew cédc'aman bi wa' pa ri cdmical. Are
c'uri coc il jun chubanic jas ri craj ri Lok'alaj Espiritu cuban chi curik
na c'aslemal, xukuje' cubano chi cuxlan ri ranima'. 7Ri winak ri xa
caquichomaj u banic ri qui rayibal ajuwéchulew cédca'n qui c'ulel che ri
Dios rumal chi man quecowin taj queniman che ru Pixab ri Dios, xukuje'
man cécaj taj. 8Rumal ri' ri winak ri cdca'no xak jas ri cdcaj ri e are', man
cuya' taj cdkaj ri qui c'aslemal chuwich ri Dios.

9Ri ix c'ut man benak ti iwanima' chubanic xak jas ri quiwaj ix, xane
are quibano jas ri craj ri Lok'alaj Espiritu, we kas c'o ri Espiritu rech ri
Dios pa ri iwanima'. Jachin c'u ri man c'o té ri Espiritu rech ri Cristo pa
ranima', man rech té ri Cristo ri'. 10We ri Cristo c'o pa iwanima', pune

ba' cdcdm na ri i cuerpo rumal ri mac, céc'asi c'u ri iwespiritu rumal

chi xjicomataj ri iwanima' cho ri Dios. 11We pa ri iwanima' ix c'o wi ri
Espiritu rech ri Dios ri xc'astajisan ri Jestis chquixol ri cdminakib, ri Dios
are ciyo'w na c'ac' u c'aslemal ri i cuerpo ri xa cicdmic. Je' cuban wa'
rumal ri Lok'alaj Espiritu rech ri Are' ri c'o pa iwanima'.

12 Je c'u ri', kachalal, c'o ri rajwaxic cdka'no, man are td c'u ru banic
xak jas ri cékaj uj. 13We c'u ri ix quiban xak jas ri quiwaj ix, quixcadm na.
We c'u rumal ri Lok'alaj Espiritu quicdmisaj ri i rayibal ri man utz taj,
quixc'asi na.

14Conojel c'u ri c'amom qui be rumal ri Espiritu rech ri Dios, e are wa'
ralc'ual ri Dios. 15Ri Espiritu ri yo'm chiwe rumal ri Dios man are té jun
espiritu ri xak ix u cojom che tak paténinelab ri xukuje' cuban chiwe chi
quixej iwib, xane are ri Lok'alaj Espiritu ri xubano chi ix ralc'ual ri Dios.
Ri Espiritu ri' cuya chke chi cidkabij: “iKa Tat!” che ri Dios. 16 Tzare c'u we
Espiritu ri' cubij pa ri kanima' chi uj ralc'ual chi ri Dios. 17 Rumal chi uj
ralc'ual ri Dios, ya'talic chi céyi' ke ri echbal ri xuchi'j ri Dios, cikac'am
c'u na wa' junam ruc' ri Cristo. Je ri' we junam cékarik c'ax ruc' ri Cristo,
rech junam ruc' ri Are' cinimarisax na ka k'ij.

18Ri in c'ut quinchomaj chi ri c'dx ri tajin cdkarik pa tak we k'ij cdmic,
man cidjunamataj td wa' ruc' ri nimarisabal ka k'ij ri cdyi' na chke pa
tak ri k'ij ri junab ri quepe na. 1°Ronojel c'u ri banom rumal ri Dios xak
reye'm chi cépe ri k'ij aretak quek'alajisax na jachin tak ri e ralc'ual ri
Dios. 20 Je ri', rumal chi ronojel ri banom rumal ri Dios, xk'at tzij puwi'
chi man c'o td u patdn. Man are ti c'u wa' ri u rayibal, xane are ri Dios
xbanow che. Pune je ri', c'o jas ri cireyej na. 21 Are la' chi cipe na ri k'ij
aretak ronojel ri banom rumal ri Dios cédtzokopitaj na, man cécanaj ta chi
can pu k'ab ri cdmical, cinimarisax c'u na u k'ij junam cuc' ri e ralc'ual ri
Dios. 22Cémic ri', ketam chi ronojel ri banom rumal ri Dios quel ch'uj, c'o
pa k'oxom, je' jas ru k'oxom jun yawab ixok. 22Man xuwi td c'u ri banom
rumal ri Dios quel ch'uj, xane ri uj xukuje' ri yo'm ri Lok'alaj Espiritu
chke, ri nabe kechbal ri xuya ri Dios. Ri uj xukuje' cik'oxow kanima',
keye'm c'ut jampa' cujk'alajisax chi uj kas ralc'ual ri Dios, rech quel ri
ka cuerpo pu k'ab ri cdmical. 24Xkarik ru tobanic ri Dios rumal chi c'o
ri xcu'bi wi ka c'ux. We cécu'bi u c'ux jun chrij ri tajin céril chic, man
cu'lbal c'ux ta ri'. Ri tajin céril chic man rajwaxic ta ri' chi céreyej na.
25We c'u ri keye'm are ri méja' cikilo, rajwaxic chi ruc' paciencia cujeyen
na che.

26Ri uj man c'o ta ka chuk'ab. Tzare c'u ri Lok'alaj Espiritu cujto'wic.
Man ketam taj cdka'n orar, man cidkach'ob ta c'ut jas ri rajwaxic cékata'
che ri Dios, tzare c'u ri Lok'alaj Espiritu cdbochi'n che ri Dios pa ka wi'
ruc' ok'ej ri man cujcowin té uj cékabij ruc' ri ka tzij. 27 Are c'u ri Dios ri
cdca'y pa tak kanima', ri Are' retam jas ri craj cubij ri Lok'alaj Espiritu,

rumal chi ri Lok'alaj Espiritu cubochi'j ri Dios jas ru rayibal ri Are' pa qui
wi' ri winak ri e rech.

Waral cékil wi chi cujch'acan na puwi' ronojel

28Ketam c'ut chi ri Dios cubano chi utz quel na ronojel ri cépe pa qui wi' ri
winak ri lok' caquil wi ri Are'. E are c'u tak wa' ri winak ri e siq'uim rumal ri Are'
jas ri u chomam lok. 29Conojel c'u ri xetamax qui wéch rumal ri Dios ojer, e are
tak wa' xeucha' rech quejunamataj na ruc' ru C'ojol. Je ri' xubano rech ru C'ojol
coc che nabeal chquixol q'uia winak ri cachalal quib. 30Ri xecha'taj rumal ri Dios
ojer e are' tak wa' xeusiq'uij, ri xeusiq'uij e are' tak wa' ri xujicomaj canima', ri
xXujicomaj canima' c'ut, e are' tak wa' xunimarisaj qui k'ij junam ruc' ri Are'.

31¢Jas c'u ri cikabij chrij wa'? Cékabij c'ut: We ri Dios are c'o pa ka wi', man
c'o ta jun ri cuya' cuyac rib chkij. 32Ri Dios man xuk'il ti rib chuya'ic ri u C'ojol,
xane xujach pa ri cdmical rumal kech uj nimalaj konojel. ¢A mat c'u cuya ri
Are' junam ruc' ri u C'ojol ronojel ri cajwataj chke? iJe', je ri'! 33¢Jachin ta ri
cdcowinic cumol ka mac uj, ri uj cha'tal rumal ri Dios? Ri Dios c'ut u bim chkij
chi jicom kanima'. 34¢Jachin ta lo ri cuya' cuk'at tzij pa ka wi' chi cic'djisax ka
wiéch? Are c'u ri Cristo xcém che ka q'uexwéch. Man xuwi ti wa', xane xukuje'
xc'astaj chquixol ri cdminakib. T'uyul ri Are' camic pa ru wiquiék'ab ri Dios, tajin
c'u cabochi'n pa ka wi' cho ri Dios. 35¢Jachin ta lo ri cicowinic cujtasow chrij ri
rutzil ranima' ri Cristo? iMan c'o taj! Pune c'u cikarik ri c'dx, pune cépe ri bis,
pune c'o winak ri caquetzelaj ka wéch, pune cikarik numic, pune man c'o té chi
katz'iak ri cékajalbej, pune xa jubik' man cujcéamic, pune c'u cujcamisaxic, man
c'o ta ri cicowinic cujtasow chrij ri rutzil ranima' ri Cristo. 36 Cubij c'u ru Lok’
Pixab ri Dios ri Tz'ibtalic:

Rumal ech la yj c'o cho ri cdmical
amak'el ronojel k'ij.
Je' cidban chke jas ri cdban
chque ri chij ri quec'am bi pa pilic,

—cdécha. 37Pa ronojel c'u tak wa' ri ¢'ax ri cékariko, cujch'acan na, rumal ru
tobanic ri Jun ri cujraj. 38Rumal ri' nu jiquibam nu c'ux chi man c'o td jas ri
cécowinic cujtasow chrij ri rutzil ranima' ri Dios. Man are té ri cimical, man are
td ri c'aslemal, man are t ri &ngeles, man are ti c'u niq'uiaj ri c'o takanic pa qui
k'ab, xukuje' ri c'o qui chuk'ab ri man queilitaj taj. Man are té ri c'o pa tak ri k'ij
camic, o ri cac'oji na pa tak ri k'ij ri quepetic. 39Man c'o té jas ri c'o chicaj, man
c'o té jas ri c'o pulew, man c'o té c'u jun jasach chic ri banom rumal ri Dios ri
cacowinic cujutas chrij ri rutzil ranima' ri Dios ri u ctutum chkawéch rumal ri
Cristo Jests ri Kajaw.

Waral cikil wi chi ri winak aj Israel e cha'tal rumal ri Dios

9 1Tajin quinbij ri kas tzij rumal chi in cojoninak che ri Cristo. Man
quinban ta c'u tzij. Quinna' pa wanima' chi kas tzij ri tajin quinbij

rumal ri Lok'alaj Espiritu ri citakan pa wanima'. 2Sibalaj quinbisonic,
amak'el c'ut cdk'oxow ri wanima' rumal ri ¢'dx ri qui rikom ri nu winakil.
3Cwaj ta ne in, pune ba' cépe c'dx pa nu wi' rumal ri Dios chi quintastaj
in chrij ri Cristo we rajwaxic che qui to'ic ri nu winakil. 4Ri e are' e aj
Israel, ri Dios c'ut xuban ralc'ual chque. Ri Dios ri sibalaj nim u k'ij xc'oji
cuc!, xukuje' xeuban tak tratos cuc'. Xuya ru Pixab chque rumal ri Moisés,
xubij c'u chque jas u banic ri k'ijilanic pa ri nimalaj rachoch Dios. C'o
q'uia ri xuchi'j chque. 5Conojel wa' we winak ri' e calc'ual can ri ka mam
aj Israel ojer, chquixol c'u ri e are' xil wi u wéch ri Cristo ri xc'oji cho
ruwdchulew. Ri Are' are Dios ri cdtakan puwi' ronojel. iAmak'el ronojel
k'ij c'ut chyo'k u k'ij! Amén.

6Man xa td c'u mat je' xel wi ri xuchi'j lok ri Dios chque ri winak aj
Israel, xane rumal chi man conojel té ri calc'ual can ri ojer ka mam aj
Israel kas e rech ri Israel ru tinimit ri Dios. 7Man conojel ta ri rachalaxic
ri ka mam Abraham ri xil qui wéch kas e ralc'ual ri Dios. Xubij c'u ri
Dios che: “Rumal ri Isaac quec'oji na uwi' tak a mam,” —xuchixic. 8Quel
cubij wa' chi man conojel taj e ralc'ual ri Dios, pune céquibij chi e are' aj
Israel. Xane jachin tak ri cdquicoj pa canima' ri xuchi'j lok ri Dios, e are
wa' kas e ralc'ual ri Dios rumal ri xubij ri Dios che ri ka mam Abraham.
9Ri xuchi'j ri Dios che ri ka mam Abraham are wa', xubij c'u che: “Pa ri
k'jj ri' pa ri jun junab chic quintzelej na lok. Are chi' c'ut ri Sara céril na
u wich jun ral ala,” —xcha che.

10Man xuwi td c'u wa'. Ri quieb ral ala ri Rebeca xa jun ri qui tat, are
ri Isaac ri ka mam ojer. 11-13 Aretak méjok quil qui wich we quieb ac'alab
ri', méjok cdca'n jun utzil o jun etzelal, ri Dios xubij che ri Rebeca: “Ri
nabeal coc na che paténil re ru chak',” —xcha che. Junam wa' ruc' ri
cubij ru Lok' Pixab ri Dios ri Tz'ibtalic: “Lok' xinwil wi ri Jacob, are c'u
xinwetzelaj u wich ri Esad,” —cécha'. Je ri' xujiquiba u bixic chi ri Dios
cachomanic jachin ri craj cucha'. Queusiq'uij jachin tak ri craj, man
rumal té c'u ri quecowin chubanic.

14¢Jas c'u ri cdkabij? ¢A cédkabij chi ri Dios man cuban té ri jicomal?
iMan je' taj! 15Xubij c'u ri Dios che ri ka mam Moisés: “Quel na nu c'ux
che jachin ri cwaj quel wi nu c'ux, quintok'obisaj c'u na u wéch jachin ri
cwaj quintok'obisaj u wéch,” —xcha che. 16Rumal ri' man are té cdcha' ri
jun ri sibalaj craj cécha'ic, o ri jun ri sibalaj cucoj u chuk'ab, xane ri Dios
are quilowic jachin ri craj cutok'obisaj u wéch. 17 Cubij ru Lok' Pixab ri
Dios ri Tz'ibtalic chi ri Dios xubij che ri tat Faradn ri nim takanel puwi' ri
Egipto: “Xatincoj che nim takanel rech awumal at quinc'ut ri nu chuk'ab
chquiwiéch ri winak, rech quetamax nu wéch cho ronojel ruwéachulew,”
—xcha'. 18 Je ri' ri Dios cutok'obisaj u wéch jachin ri craj cutok'obisaj u
wich, xukuje' cucowirisaj ri ranima' jachin ri craj je' jas ri xuban che ri
tat Faraén.

19 Jun chiwe cubij c'u chwe: “We je ri', ¢jas che ri Dios cubij chi are qui
mac ri winak? ¢Jachin ta c'u lo ri cdcowinic cuk'atej u wéch ri Dios?”
—-cécha na. 20E ri at, ¢jachin lo ri at chi ri at cac'ulelaj u wéch ri Dios?
¢A cubij lo ri bo'j che ri xbanowic: “éJas che je' xban la wa' chwe?” —éa
cdcha lo che? iMan je' taj! 21¢A mat are cdban re ri banal bo'j jas ri craj
cuban che ri ulew? We craj cuban jun lak ri cicoj pa tak nimak'ij, o we
craj cuban jun lak ri cicoj ronojel k'ij, are ri' céban re.

22Ri Dios c'ut xraj xuya jun c'utbal chrij ri royowal xukuje' ru chuk'ab.
Rumal ri' xuchajij nimalaj paciencia cuc' ri winak ri ya'tal chque chi
cic'djisax qui wach, ri xa césach na qui wéch. 23 Je' xuban ri Dios wa' rech
kumal uj cuc'ut chquiwéch conojel chi sibalaj nim u k'ij ri Are', kumal uj ri
winak ri xel u c'ux chke, ri uj ri cha'tal rumal ojer lok rech cédnimarisax ka
k'jj junam ruc' ri Are'. 24Ri Dios c'ut xujusiq'uij, jujun chquixol ri winak aj
Israel, jujun chic chquixol ri winak ri man e aj Israel taj. 25Je' jas ri cubij
chupam ri wuj ri xutz'ibaj ri Oseas, jun k'alajisal re ru Lok' Pixab ri Dios:

Ri winak ri man aj nu tinimit taj,
quinbij na “nu tinimit” chque.
Ri winak ri nabe man lok' taj xeinwil
wi, quinbij na chque:
“iIx ri' ix nu lok'!”
—quincha na.
26 Jawije' ri xubij wi chque:
“Ri ix man ix nu tinimit taj”,
chila' cdbix wi na chque
chi e ralc'ual ri c'aslic Dios,
—cécha na chque. 27Ri Isafas c'ut ri k'alajisal re ru Lok' Pixab ri Dios
xch'aw chquij ri winak aj Israel, xubij: “Pune ta ne ri qui q'uial ri winak
aj Israel are junam ruc' ru q'uial ri senyab ri c'o chi' ri mar, xak c'u e
quieb oxib chque ri ciquirik na ru tobanic ri Dios. 28Je ri', rumal chi ri
Dios cuban na chanim jas ri xubij, cuban c'u na wa' pa qui wi' conojel ri
winak ri e c'o cho ruwichulew,” —xcha'. 29Je' jas ri u bim canok ri ka
mam Isaias ojer:
We ta ri Nimalaj ka Dios ri c'o u takanic
puwi' ronojel mat xujuto' rech e c'o can kalc'ual,
xsach ta ka wéch ri' jas ri tinimit Sodoma,
uj junam ta ri' ruc' ri tinimit Gomorra,
—xcha'.

Waral cékil wi chi xuwi rumal ri cojonic
cdjicomataj ri kanima' cho ri Dios

30¢Jas c'u ri cékabij chrij wa'? Cékabij chi ri winak ri man e aj Israel
taj, ri man xquitzucuyj taj chi xjicomataj ri canima' cho ri Dios, e are'

xjicomataj ri canima' cho ri Dios rumal ri cojonic. 31 Are c'u ri winak aj
Israel ri xcu'bi qui c'ux chrij jun pixab rech rumal ri pixab ri' cdjicomataj
ri canima' cho ri Dios, man e cowininak ta c'ut chubanic ri cubij ri pixab.
32¢Jas che? Rumal chi ri e are' man xecojon taj. Xane xquichomaj chi
rumal ru banic ri cubij ri Pixab céjicomataj ri canima' cho ri Dios. Rumal
ri' xa xetzak puwi' ri “abaj ri cdquichak'ij quib ri winak chrij.” 33 Are c'u
wa' ri abaj ri cubij ru Lok' Pixab ri Dios ri Tz'ibtalic:
Ri in quinya na pa ri nu tinimit Sién
Jun? ri je' jas jun abaj ri ciquichak'ij
quib ri winak chrij, jun nimalaj abaj wa'
ri xa quetzak rumal,
—cécha'.
Jachin ri cécojon che ri Are'
man cidk'oxow ti na ri ranima',
—cécha ri'.
10 1Kachalal, ri kas quinrayij pa wanima' aretak quinban orar
pa qui wi' ri winak aj Israel, are la' chi ri e are' ciquirik ta na
ru tobanic ri Dios. 2Ri in quinbij ri wilom chquij ri winak aj Israel, chi
ri e are' sibalaj cdcaj quepaténin che ri Dios, xak xuwi chi man kas ta
cdquich'obo jas ri tajin cidca'no. 3Man quetam té c'ut jas ri cuban ri
Dios rech cdjicomataj ri canima' ri winak cho ri Are'. Xane qui tzucum
jas céca'n ri e are' pa que wi chujicomaxic ri canima' cho ri Dios. Man
queniman té c'u che ri takaninak wi ri Dios. 4Ruc' ri Cristo c'ut cdq'uis
wi ronojel ri Pixab ri xutz'ibaj ri ka mam Moisés, rech conojel ri quecojon
che ri Cristo cédjicomataj ri canima' cho ri Dios.
5Ri ka mam Moisés xch'aw chrij ri u jicomaxic ri ranima' jun winak cho
ri Dios rumal ru banic ri cubij ri Pixab. Je wa' xutz'ibaj: “Ri winak ri cuban
ronojel ri cubij ri Pixab, are u c'aslemal wa',” —xcha'. 6 Are c'u we rumal ri
cojonic jun winak céjicomataj ri ranima' cho ri Dios, je wa' cubij: “Mabij pa
rawanima": ¢Jachin cépaki chicaj?” We je' cabij wa', quel cubij chi cawaj
cabano chi ri Cristo cékaj lok cho ri ulew. 7“Mabij c'ut: ¢Jachin ri cékaj bi
pa ri nimalaj jul ri sibalaj naj u pam?” We je' cabij wa', quel cubij chi cawaj
cabano chi ri Cristo cépaki lok chquixol ri ciminakib. 8¢Jas c'u ri cubij?
“Ru Lok' Pixab ri Dios nakaj c'o wi chawe, c'o pa ra chi, c'o pa awanima'”
We tzij ri' are wa' ru Lok' Pixab ri Dios chrij ri cojonic che ri Cristo. Are c'u
wa' ri cikatzijoj. 9We cak'alajisaj chi ri Jesus are Kajaw, xukuje' cacoj pa ri
awanima' chi ri Dios xuc'astajisaj ri Jesis chquixol ri ciminakib, carik na
ru tobanic ri Dios. 19Pa ri kanima' cujcojon wi rech cédjicomataj ri kanima'
cho ri Dios, ruc' c'u ri ka chi' cdkak'alajisaj chi cujcojon che ri Jesucristo
rech cékarik ru tobanic ri Dios.

49:33 Ri Jun ri' ri “je' jas jun abaj” are ri Jesucristo.

11Cubij c'u ru Lok' Pixab ri Dios ri Tz'ibtalic: “Apachin ri cicojon che ri
Cristo man cidk'oxow td na ri ranima',” —cécha'. 12Man c'o ti qui jalbem
quib ri winak aj Israel cuc' ri winak ri man aj Israel taj. Tzare c'u ri
Kajaw Dios are Cajaw conojel. Ri Are' c'ut cuya nimalaj tewchibal pa qui
wi' conojel ri cdquita' tok'ob che. 13Je' jas ri cubij ri Tz'ibtalic: “Conojel
ri cdquita' tok'ob che ri Kajaw Jests ciquirik na ru tobanic ri Dios,” —
cédcha'. 14¢A cuya' ta c'u ri' cdquita' tok'ob che ri Kajaw Jesis we mija'
quecojon che ri Are'? ¢A cuya' ta c'u lo ri' quecojon che we man qui tom
u tzijol ri Are'? ¢A cuya' ta c'u ri' cdquita u tzijol we man c'o ta jachin ri
cétzijon chque? 15¢A cuya' ta c'u ri' quebe' chutzijoxic ru Lok' Pixab ri
Dios we ta mat e takom bic? Cubij c'u ru Lok' Pixab ri Dios ri Tz'ibtalic:
“iSibalaj je'l ri copanic ri queyo'w ru Lok' Pixab ri Dios ri cuya uxlanem
pa canima' ri winak, ri ciquitzijoj ri Utzalaj Tzij re ri Evangelio!”
—cécha'.
16Man conojel té c'ut cdquitatabej ri Utzalaj Tzij re ri Evangelio. Are
c'u wa' ri cubij ri ka mam Isaias: “Kajaw, ¢jachin ri cojoninak che ru Lok’
Pixab ri Dios ri ka tzijom?” —cécha'. 17 Je c'u ri' ri winak cdcojonic aretak
cuta ri tzij. Are c'u ri tzij ri cuto are ru Lok' Pixab ri Dios chrij ri Cristo.
18Quinbij c'ut: ¢A xa man xquita té ru Lok' Pixab ri Dios? Qui tom,
cubij ya' ru Lok' Pixab ri Dios ri Tz'ibtalic:
Ri qui ch'abal, elinak u tzijol
cho ronojel ruwachulew,
ri qui tzij opaninak c'd chuq'uisbal
u tza'm ruwichulew,
—-cécha'. 19Quinbij chi c'u jumul: ¢A xa man c'o td quetam chrij wa' ri
winak aj Israel? iQuetam c'ut! Nabe c'ut xubij ri ka mam Moisés:
Quinyac na iwoyowal rech cuban c'dx ri iwanima'
chquij ri winak ri man are ta jun kas tinimit.
Quinban na chi cépe iwoyowal cumal ri winak
re jun tinimit ri man cécaj taj ciquich'obo,
—xcha'. 20Ri ka mam Isaias kas chi sakil xubij:
Xinriktaj cumal ri winak
ri man xinquitzucuyj taj.
Xinc'ut wib chquiwédch winak
ri man in taj ri tajin quinquitzucuj,
—xcha'. 21 Cubij ri ka mam Isaias chquij ri winak aj Israel: “Ronojel ri
jun K'ij xinlic' ri nu k'ab che qui siq'uixic ri winak re jun tinimit ri man
queniman ta chwe, ri xa quinquic'ulelaj,” —cécha ri Dios.

Waral cékil wi ri winak aj Israel ri xquirik ru tobanic ri Dios

1 1 1Quinbij chi c'u che we chanim: Ri Dios c'ut, ¢a xa retzelam qui
wéch ri winak rech ru tinimit Israel? iMan je' taj! Ri in c'ut, in

aj Israel. Are nu mam ri Abraham. In ri!, in re ri rachalaxic ri ka mam
Benjamin ojer. 2Ri Dios tzojer lok xequicha' ri winak rech ru tinimit
Israel, man retzelam ti c'u qui wich wa' cidmic. ¢A mat céna'taj chiwe
jas cubij ru Lok' Pixab ri Dios ri Tz'ibtalic chrij ri ka mam Elias? Ri are'
aretak xuban orar, xch'aw chquij ri winak aj Israel, xubij: 3“Kajaw Dios,
qui camisam ri k'alajisal tak re ri Lok' Pixab la, qui wulim c'u tak ri
ta'bal tok'ob ri cédk'ijilax wi la. Xuwi ri in chic in canajinak canok, are c'u
cécaj quinquicdmisaj in xukuje',” —xcha'. 4Ri Dios c'ut xubij che: “E nu
tasom can wukub mil achijab ri man xexuqui td chuwéch ri tiox Baal,”
—xcha ri Dios. 5Je c'u wa' ri cdmic, e canajinak can quieb oxib chque ri
aj Israel ri xeucha' can ri Dios rumal ri u tok'ob pa qui wi'. 6We xa rumal
ru tok'ob ri Dios xecha'tajic, man are ta rumal ri cicowinic ri winak
chubanic. We ta rumal ri cicowin jun chubanic, ru tok'ob ri Dios man
tok'ob ta c'u ri'.
7¢Jas c'ut? Ri xquitzucyj ri winak aj Israel, man xquirik taj. Are
xerikow ri winak ri xecha' rumal ri Dios. Are c'u ri niq'uiaj winak chic xa
xcowirisax ri canima'. 8Jas ri cubij ru Lok' Pixab ri Dios ri Tz'ibtalic: “Ri
Dios xuban chque chi man cdquina' té chic. Pune c'o qui xiquin, xuban
chque chi man céiquita taj. Pune c'o qui wak'dch, xuban chque chi man
queca'y taj. Je c'u wa' ca'nom pa tak we k'ij cdmic,” —cécha'. °Ri ka
mam David ojer xukuje' xubij:
Ri nimak tak wi'm ri cdca'no chuban
ta na chque chi are' chapébal,
chi are' xukuje' c'ambal,
rech cidquichak'ij quib, quetzakic,
céc'djisax c'u qui wach,
—cécha.
10 Chemoyir ta na ri e are'
rech man queca'y ta chic, xukuje'
chumej ta rib ri quij,
mat chjicomataj chic,
—cécha'.

Waral cédquil wi chi e c'o winak ri man e aj Israel
taj ri ciquirik na ru tobanic ri Dios

11Quinbij c'ut: ¢A tzij lo chi ri winak aj Israel aretak xquichak'ij quib,
xetzakic, man xewalij td chic? ¢A xa xetzak canok? iMan je' taj! Xane
aretak ri winak aj Israel man xeniman taj, ri niq'uiaj winak chic, ri man
e aj Israel taj, xquirik ru tobanic ri Dios, rech ri winak aj Israel cdquicoj
ta qui chuk'ab chubanic que jas ri xca'n ri niq'uiaj winak chic. 12Rumal
c'u ri qui mac ri winak aj Israel ri winak cho ruwédchulew xquirik nimalaj
utzil. Rumal ri qui tzakic ri e are' xquirik utzil ri winak ri man e aj Israel

taj. E ta c'u lo aretak quetzelej chi lok jumul ri winak aj Israel, {a mat
sibalaj nim na ri utzil ri cériktajic? iJe, je ri"!

13C'o c'u ri cwaj quinbij chiwe ix ri man ix aj Israel taj. Rumal chi
in apéstol ri takom bi rumal ri Dios cuc' ri winak ri man e aj Israel taj,
nim na quinwil wi ri nu chac. 14Cwaj chi jujun chque ri nu winak in,
ri e aj Israel, chquirayij ta u banic que jas ri i banom ix, rech ciquirik
ru tobanic ri Dios. 15We c'u aretak xetzelax qui wéch ri winak aj Israel
rumal ri Dios, xc'oji utzil chquixol ri niq'uiaj winak chic ruc' ri Dios,
¢jas ri cac'ulmataj na aretak ri winak aj Israel quec'amowax chi na
jumul rumal ri Dios? Are je' ta ne jun ciminak wa' cdc'astaj chquixol ri
caminakib. 16We ri nabe caxlan wa ri cdban che ri k'or are jachom cho ri
Dios, ronojel ri k'or jachom ri' che ri Dios. We ru xera' ri che' jachom che
ri Dios, xukuje' ru k'ab tak ri che' e jachom ri' che ri Dios.

17 Jujun c'u chque ri winak aj Israel e are' je' ta ne ri kas u k'ab ru
che'al olivo. Pune je ri', xeesax c'u apanok. Ri at c'ut, at je' jas ru k'ab ru
che'al olivo re juyub, xatcoj c'u che qui q'uexwich ri xeesaxic. Catc'asi c'u
na rumal ru xera' ri kas che', xukuje' rumal ru raxal. 18Machomaj c'ut chi
nim na a banic at chquiwéch ri kas u k'ab ri che'. We cachomaj chi nim
na a banic, chna'taj chawe chi man at taj ri tok'aninak ru xera' ri che,
xane ru xera' ri che' are at tok'aninak at.

19Craj ne cabij: “Xeesax c'u apan ru k'ab ri che' rech quinnac' cok in
che ru che'al olivo,” —catcha'. 20Kas tzij, xa c'u rumal chi man xecojon
taj xeesax apanok, are c'u ri at xa rumal chi xatcojonic xatnac' cok.
Manimarisaj ba' awib, xane xa chaxej awib cho ri Dios. 21 We ri Dios man
xusach td qui mac ri winak aj Israel ri je' ta ne e kas u k'ab ri che', ri at
xukuje' man césach ti na a mac ri'. 22Chawila ba' chi ri Dios sibalaj utz
na, xukuje' c'ut sibalaj c'a'n. Are c'a'n chque ri winak ri xetzakic, utz c'u
chawe at. Rajwaxic c'ut chi ri at catakej ri rutzil ranima', rech méji' ri
at xukuje' catresaj na apanok. 23Ri winak aj Israel c'ut, we quecojon na
ri e are', quetzelej na ruc' ri Dios, quenac' chi na cok jumul chic che ri
che' rumal chi ri Dios cicowinic queunac' chi na cok jumul chic. 24Ri at
c'ut ri man at aj Israel taj, xa at je' ta ne u k'ab olivo re juyub xatesax c'u
apanok. Te c'u ri' xatnac' che ru che'al ri kas olivo ri man are ti a che'al
at. We je ri' ri winak aj Israel ri je' ta ne e u k'ab ri kas olivo, man c'dx taj
quenac' cok che ri kas qui che'al jumul chic.

Waral cikil wi chi ri winak aj Israel cdquirik na ru tobanic ri Dios

25Kachalal, cwaj in chi quiwetamaj ru chomam lok ri Dios ojer ri man
esam té chi sak, rech man quichomaj taj chi ri ix nim na i banic. Are
wa'": Ri winak aj Israel xcowir jubik' ri canima'. Ri Dios c'ut je' xuban
wa' chque rech cdq'uis na coquic conojel ri niq'uiaj winak chic ri man e
aj Israel taj ru chomam lok ri Are' ojer. 26 Aretak cdbantaj wa', conojel ri

winak aj Israel cdquirik na ru tobanic ri Dios. Cubij c'u ru Lok' Pixab ri
Dios ri Tz'ibtalic:
Pa ri tinimit Sién quel wi na lok
ri Torol Que ri winak,
céresaj c'u na ri etzelal chquij
ri ralc'ual can ri ka mam Jacob,
—cécha'.
27 Are wa' ri trato ri quinban na cuc',
aretak ri in quinwesaj ri qui mac,
—xcha'.
28Ri winak aj Israel, rumal chi man xecojon té che ri Utzalaj Tzij re
ri Evangelio, ri Dios xuban u c'ulel chque. Je ri' xya'taj chiwe ix chi
quixcojonic. Ri Dios c'ut queraj na ri winak aj Israel rumal chi xeucha'
ri qui mam ojer. 29Je ri', rumal chi ri Dios man céresaj té chic ri cusipaj.
Aretak cusiq'uij jun winak, man cuq'uex ta ru chomanic chrij. 30Ri
ix nabe canok man xixniman té che ri Dios. Cédmic ri' rumal chi man
xeniman ta ri winak aj Israel, ri Dios xutok'obisaj i wich ix. 31Je' xukuje'
camic ri winak aj Israel man e nimaninak taj, xak c'u rech ri Dios
cutok'obisaj qui wéch jas ri xuban chiwe ix, ri ix man aj Israel taj. 32Ri
Dios c'ut junam xuban chque conojel winak chi man queniman taj, rech
xukuje' junam cutok'obisaj qui wich nimalaj conojel.
33iSibalaj cajmabal wa' ru bantajic ri ka Dios! iSibalaj nim na ru no'j,
ri retambal! Man cujcowin td chuch'obic ru chomanic, man cujcowin
té che retamaxic ri cuchomaj u banic. 34Je' jas ri cubij ru Lok' Pixab ri
Tz'ibtalic: “¢Jachin u ch'obom ru chomanic ri Dios? ¢Jachin lo ri ya'tal
che chi cuya ru no'j ri Are'? iMan c'o td jun! 35¢Jachin ri c'o jas xuya
che ri Dios rech céyi' rajil u q'uexel che? iMan c'o ta jun!” —cécha ri
Tz'ibtalic. 36 Ronojel c'ut ri c'olic cédpe ruc' ri Dios. Ri Are' c'ut xebanow
conojel rech c'o cupaténij che. iChnimarisax ta ba' u k'ij ri Dios amak'el
pa tak ri k'ij ri junab ri quepetic! Amén.

Waral cékil wi ri c'aslemal ri jachom pu k'ab ri Dios

1 2 1Je c'u ri', kachalal, rumal chi ri Dios sibalaj quel u c'ux chke,
quixinbochi'j chi quijach iwib che ri Dios, je' jas jun sipanic ri
c'aslic, ri jachom cho ri Dios, ri utz céril wi ri Are'. We sipanic ri' are
wa' ri kas K'ijilanic ri rajwaxic quiban cho ri Dios. 2Miban chi iwe ix jas
ri cdca'n ri winak cho ruwachulew. Xane chiq'uexa ri i chomabal rech
cuban c'ac' ri i c'aslemal. Je ri' kas quiwetamaj na jas ru rayibal ri Dios.
Are c'u wa' ri kas utz, ri cdkaj chuwéch, xukuje' ri jicom cho ri Dios.
3Rumal ri xsipax chwe rumal ri Dios aretak xutok'obisaj nu wéch, c'o ri
quinbij chiwe ix iwonojel: C'o jun chiwe muchomaj chi nim u banic, xane
rajwaxic quichomaj iwib chnojimal jas u beyal ri cojonic ri xuya ri Dios

chiwe chijujunal. 4Ri ka cuerpo e q'uia ru tz'akatil c'olic, man conojel ta
c'ut xa junam u wich ri qui chac. 5Je c'u ri' ri uj xukuje'. Pune uj q'uia,
xa Uj jun cuerpo rumal ri Cristo. Konojel ka nuc'um kib je' jas ru tz'akatil
ri ka cuerpo.

6Ri Dios u yo'm jalajoj tak cuinem chke, xa jas ri xraj ri Are' xuya
chke. Rajwaxic ba' utz qui cojic tak we cuinem ri' cika'no. We yo'm chke
chi cicowinic cidkak'alajisaj tzij ri cuya ri Lok'alaj Espiritu, ka'na wa'
ruc' ri ka cojonic ri c'olic. 7We yo'm chke chi cupatidnin chque niq'uiaj
winak chic, utz ka'na che qui patédnixic. We yo'm che jun chi cdcowinic
queutijoj niq'uiaj chic, chutzaka u k'ij chubanic wa'. 8We yo'm che jun chi
cacowinic cuwalijisaj canima' niq'uiaj chic, chutzak u k'ij chubanic wa'.
We yo'm che jun chi césipanic, muya xa rumal chi c'o ri craj. We yo'm
che jun chi cuc'am qui be niq'uiaj chic, chuna' na jas ri cubano. We c'u
yo'm che jun chi queuto' ri c'o qui rajwaxic, chubana wa' ruc' quicotemal.

Waral cékil wi ri rajwaxic cidca'n ri kachalal
cojonelab pa ri qui c'aslemal

9Kas chiwaj iwib ri jun ruc' ri jun chic, man cuban té c'u quieb i c'ux.
Chiwetzelaj u wich ri man utz taj, chitakej c'u u banic ri utz. 10Rajwaxic
chi quiwaj iwib ri jun ruc' ri jun chic je' ta ne chi kas iwachalal iwib.
Chiya i k'jj chbil tak iwib, nim c'ut chiwila wi iwib, ri jun ruc' ri jun chic.

11Chicojo i chuk'ab pa ronojel, xak mixsak'orinic. Chipaténij ri Kajaw
Jests ruc' nimalaj quicotemal.

12Chixquicot chrij ri cu'l wi i c'ux. Chichajij paciencia pa tak ri c'dx ri
quiriko. Chibana orar amak'el ronojel k'ij.

13Cheito' ri kachalal cojonelab pa tak ri qui rajwaxic. Utz chibana che
qui c'ulaxic ri queopan iwuc'.

14Chibochi'j ri Dios pa qui wi' ri queyok'on chiwe. Chita' tok'ob pa qui
wi', mita' c'u pa qui wi' chi xa c'dx ciquiriko.

15Chixquicot cuc' ri quequicotic. Chixok' c'ut cuc' ri quebok'ic.

16 Chixoc il chbil tak iwib ri jun che ri jun chic. Miban i nimal, xane
chiwachilaj iwib cuc' ri man nimak td qui banic. Michomaj chi c'o na
iwetambal ix chquiwéch niq'uiaj chic.

17Miya rajil u q'uexel ri c'dx ri cdban chiwe. Chicojo i chuk'ab chubanic
ri utz chquiwéch conojel ri winak. 18Chibana ronojel ri quixcowin
chubanic rech céc'oji utzil chixol cuc' conojel ri winak. 19Lok'alaj tak
kachalal, miyac iwib ix chquij ri i c'ulel, xane chiya can che ri Dios
chi cuc'djisaj qui wach. Cubij ya' ru Lok' Pixab ri Dios ri Tz'ibtalic:

“In quinc'djisan na qui wich, quintoj na rajil u q'uexel ri ¢'dx ri ciban
chiwe,” —cécha ri Kajaw Dios. 20Xukuje' cubij: “We cdnum ri a c'ulel,
chaya u wa. We cédchaki'j u chi', chaya ba' ri cutijo. We je' caban wa!, ri a
c'ulel sibalaj cdq'uix na chawich, cuna' c'ut chi ¢'dx ri xuban chawe,” —

cdcha'. 21 Maya che ri etzelal chi cdch'acan pa wi', xane are chatch'acan at

puwi' ri etzelal rumal ri utzil ri cabano.

1 3 1Rajwaxic chi conojel cdquiya quib pa takic chque ri c'o qui
takanic pa ri k'atbal tzij. Man e c'o ta c'u k'atal tak tzij we ta mat

u yo'm ri Dios wa' chque. Conojel ri k'atal tak tzij ri e c'olic are ri Dios

e cojowinak. 2Rumal ri' jachin ri cuyac rib chrij ri k'atbal tzij cuban u

c'ulel ri' che ri takaninak wi ri Dios. Ri je' cdca'n wa' xa cdquitzucuyj qui

mac ri', cdc'djisax c'u na qui wéch. 3Je ri', rumal chi ri k'atal tak tzij man

e cojom taj rech ri winak ri cdca'n utzil cdquixej quib, xane rech céquixej

quib ri winak ri cica'n etzelal. We cawaj chi man caxej td awib che ri

k'atal tzij, chabana ba' ri utz pa ri a c'aslemal. Ri k'atal tzij c'ut cuya na

a k'ij at. 4Je ri', rumal chi ri are' are paténil re ri Dios chubanic ri utzil

chawe. We c'u caban ri man utz taj, rajwaxic chi caxej awib, rumal chi

ri k'atal tzij ya'tal che chi cuc'djisaj a wéach. C'o c'u ri are' chupaténixic

ri Dios rech céc'djisax u wich ri banal etzelal jas ri takal che. 5SRumal ri'

rajwaxic chi quiya iwib pa takic chque ri k'atal tak tzij, man xak td rumal

chi quixej iwib chi cic'djisax i wich, xane rumal chi quina' pa iwanima'

chi rajwaxic je' quibano. 6 Xukuje' rumal wa' ri ix quitoj ri alcabal, rumal

chi ri k'atal tak tzij e c'o chupaténixic ri Dios, qui yo'm c'u quib chubanic

we chac ri'.

7Chaya chque ri winak chquijujunal ri ya'tal chque. Chatojo ri alcabal
che ri tok'il alcabal, chatojo c'u ri a wuj che jachin ri rajwaxic cétoj wi.
Nim chawila wi jachin ri rajwaxic nim quil wi, chaya c'u u k'ij jachin ri
rajwaxic cdyi' wi u k'ij. 8We c'o a c'as ruc' jun winak, chatojo. Chc'oji c'u
ri utzalaj ka c'as chi cékaj kib ri jun ruc' ri jun chic. Jachin c'u ri queraj
ri rach tak winak, u banom ri' jas ri cubij ri Pixab. 9Ri Pixab c'ut cubij:
“Mabana ri nimalaj mac ri &was u banic ruc' ri rixokil o ri rachajil jun
winak chic, matcdmisanic, mabana ri elak', mabana tzij chrij jachin jun,
marayij u wach ri jastak re jun winak chic,” —cécha ri'. We takanic ri'
xukuje' conojel ri niq'uiaj tak takanic chic pa we quieb oxib tzij ri' e c'o
wi: “Chawaj ri awach winak jas ri at cawaj awib,”¢ —cécha'. 10Jachin ri
queraj ri rach tak winak man cuban ta c'dx ri' chque. Ri queraj ri rach
tak winak, kas cuban ri' jas ri cubij ri Pixab.

11 Tajin quinbij wa' rech kas quichomaj jas tak ri k'ij ri uj c'o wi cdmic.
Chich'obo ba' chi are tak k'ij wa' ri rajwaxic cujc'astajic, rumal chi xa
jubik' craj chi cépe ri k'ij pa ka wi' aretak cidkarik na ru tobanic ri Dios.
Man je' td wa' nabe aretak c'a te' xujcojon che ru Lok' Pixab ri Dios. 12Ya
xe' wa' ri ak'ab, na'tam chic, xa jubik' c'u man cédsakiric. Maka'n chi ba'
ri man utz taj ri queban pa ri k'ekum, xane ka'na ri utzil je' ta ne are
to'bal kib wa' jas ri cdquicoj ri soldados, quech'ojin c'u pa ri sakil. 13Utz

¢13:9 San Mateo 19:18-19.

ka'na pa ri ka c'aslemal jas ri takal u banic pak'ij. Mujk'abaric, mékaya

u wi' ri ka wi'm, méka'n ke jas ri cdca'n ri tz'i' ri xak céquirik kib, man
c'o té qui pixab, mdka'n xak jas ri cékarayij ri xa q'uixbal u banic,
mujch'ojinic, mékarayij c'u ri jastak ri rech jun winak chic. 14Mika'n wa',
xane kacojo ri Kajaw Jesucristo, je' ta ne chi are to'bal kib ri cucoj jun
soldado pa ri ch'oj. Michomaj c'u u banic ri i rayibal ri man utz taj.

Cheito' ri kachalal, xak mik'at tzij pa qui wi'

1 4 1We c'o jun kachalal ri méja' c'o u chuk'ab ru cojonic, chic'ulaj.
Xak c'u mixch'ojin ruc' we man junam ri u chomanic iwuc'.
2Quinbij jun c'utbal: Kabij na chi e c'o jujun kachalal ri ciquichomaj
chi ronojel cuya' cétijic, e c'o c'u jujun chic ri méja' c'o u chuk'ab ri qui
cojonic, ri xa ichaj cdquitijo. 3Ri jun ri ronojel u wéch cutijo, tzel ba'
maril wi ri jun chic ri xak k'alaj u wéch cutijo. Ri jun ri xak k'alaj u wéach
cutijo, muk'at tzij puwi' ri jun ri ronojel u wéch cutijo. Je ri', rumal chi ri
Dios u c'amowam wa' we winak ri'. 4¢Jachin lo ri at chi ri at cak'at tzij
puwi' ri paténil re jun winak chic? We utz quel na ri cubano o man utz
taj are ru patrén ri' quilowic. Utz c'u quel na ru chac rumal chi ri Dios
cdacowinic cubano chi utz quelic.
5Jun c'utbal chic: E c'o jujun kachalal ri nim céquil wi jun k'ij chuwéch
ri jun chic. E c'o c'u jujun kachalal ri xak e junam tak ri k'ij chquiwéch.
Chkajujunal c'ut rajwaxic ketam jas ri kas ka chomanic. 6Ri jun ri nim
céril wi jun k'ij, je' cuban wa' chuya'ic u k'ij ri Kajaw Dios. Ri jun ri man
nim té céril wi ri jun k'ij, xukuje' cuban wa' chuya'ic u Kk'ij ri Kajaw Dios.
Ri jun ri ronojel u wich cutijo, cutij ri' chuya'ic u k'ij ri Kajaw Dios rumal
chi cumaltioxij wa' che ri Dios. Ri jun ri xak k'alaj u wéch cutijo, cuban
ri' chuya'ic u k'ij ri Kajaw Dios, xukuje' cimaltioxin ri' che ri Dios.
7Man c'o té jun chke ri c'asal xak chi je ri', man c'o téd c'u jun chke
ri cdcdm xak chi je ri'. 8We cujc'asi'c, cujc'asi ri' chupaténixic ri Kajaw
Jests, we c'u cujcdmic c'o u patdn wa' cho ri Kajaw Jests. Je ri', we
cujc'asi'c o we cujcédmic, uj rech ri Kajaw Jesis. 9Rumal c'u ri' ri Cristo
xcdmic, xc'astaj c'u chquixol ri ciminakib rech coc che Cajaw ri e c'aslic
xukuje' ri e cdminak chic.
10Rj at c'ut, ¢jachin lo ri at chi ri at cak'at tzij puwi' ri awachalal?
¢Jas che tzel cawil wi? iKonojel c'ut cujetac'al na chuwéch ri Cristo rech
cuk'at tzij pa ka wi'l 11Cubij c'u ru Lok' Pixab ri Dios ri Tz'ibtalic:
Cubij ri Kajwal Dios: Je' jas ri in
kas tzij chi in c'asal in, je' xukuje'
are kas tzij chi conojel ri winak
quexuqui na chnuwéch.
Conojel c'ut cdquiya nu k'ij,
céaquibij chquiwach conojel

chi xuwi ri in, in Dios,
—cécha na ri Kajaw Dios. 12Je c'u ri' konojel ri uj chkajujunal cékabij na
cho ri Dios jas ri ka'nom.

C'o jas mabano ri cubano chi ri awachalal catzak pa mac

13Rumal ri', makak'at ba' tzij chbil tak kib ri jun ruc' ri jun chic.
Xane chicojo i chuk'ab rech man c'o té jas c'o pa ri i c'aslemal ri cubano
chi cétzak ri iwachalal o cakaj ne pa mac. 14Ri in wetam, rumal chi in
cojoninak che ri Kajaw Jests, chi man c'o td jun jasach ri &was pa re wi.
We c'u c'o jun cuchomaj chi dwas jun jasach, che ri are ri' tzdwas wi.
15We c'u rumal ri catijo cuban c'dx ri ranima' ri awachalal, man lok' t4
cawil ri' ri awachalal. Maban ba' chi jun winak chic cékaj pa mac xa
rumal chi ri at c'o jas cawaj catijo. Musach chawe chi rumal rech ri are'
xukuje' xcdm ri Cristo. 16C'o ba' jas mibano ri cuya chque ri winak chi
caquibij ri man utz taj chrij ri utzil ri tajin quibano. 17 Je ri', rumal chi
pa ru takanic ri Dios man are td nim u banic ri' ri cutij jun, xane are ru
banic ri jicomal pa ri ka c'aslemal, chi cuxlan kanima', chi cujquicot c'u
rumal ri Lok'alaj Espiritu. 18Jachin ri je' cuban wa' chupaténixic ri Cristo,
cédkaj ri' chuwéch ri Dios xukuje' utz quil wi cumal ri winak.

19Katakej ba' u banic ronojel ri cubano chi cuxlan ri kanima'. Je ri'
cujcowinic cdkato'la kib ri jun ruc' ri jun chic rech c'o u chuk'ab ri ka
cojonic. 20Mésach u wéch ru banom ri Dios pa ranima' jun kachalal xa
rumal ri catijo. Kas tzij ronojel ri c'olic ya'tal u tijic, are c'u man utz taj
aretak c'o jas cutij jun ri cubano chi niq'uiaj chic quekaj pa mac. 21 Are
utz na ri' man catij ta ti'j, man catij ti vino, man c'o td c'u jas cabano
ri cubano chi cédtzak ri awachalal o cékaj pa mac. C'o ba' jas mabano
ri cubano chi man c'o ti chi u chuk'ab ru cojonic ri awachalal. 22We
cacojo chi utz ri tajin caban cho ri Dios, at wi ri'. Utz re ri winak ri utz
céril wi ri tajin cubano, we man cuna' td c'dx pa ranima'. 23Jachin c'u
ri xak cuban quieb u c'ux che ri cutijo, we &was o man dwas taj ru tijic,
camacun ri' aretak cutijo. Ronojel c'u ri cuban jun, we cuban quieb u c'ux
che, are mac ri'.

Chabana ri cdkaj chuwéch ri awachalal,
man xuwi ta ri cdkaj chawéch at

1 5 1Ri uj, ri c'o chi u chuk'ab ri ka cojonic, rajwaxic cdkachajij
paciencia cuc' ri kachalal ri méja' c'o u chuk'ab ri qui cojonic,
quekato' c'ut. Man are ta cékatzucuj xuwi ri utz cakil wi uj. 2Xane
chkajujunal rajwaxic céka'n ri cdkaj chquiwéch ri kachalal pa ronojel ri
cuban utzil chque. Je ri' cdka'no jachique ri cuya u chuk'ab ri qui cojonic.
3Are c'u ri Cristo man are ta xutzucyj ri utz céril wi ri Are'. Xane je'
xuc'ulmaj jas ri cubij ru Lok' Pixab ri Dios ri Tz'ibtalic: “Ri qui yok'onic

ri winak ri queyok'on che la, pa nu wi' in xkaj wi,” —cécha'. 4Ronojel ri
xtz'ibax can ojer pa ru Lok' Pixab ri Dios ri Tz'ibtalic xtz'ibax canok che
ka tijoxic rech cédcu'bi ka c'ux chrij ri Dios rumal ri paciencia, xukuje'
rumal ri cu'lbal ka c'ux ri cuc'ut ru Lok' Pixab ri Dios chkawéch. 5Ri Dios
c'ut ri cuya ka chuk'ab rech cdkach'ij ri c'dx, cucu'bisaj c'u ka c'ux, are

ta quixto'w ix iwonojel rech quina' pa iwanima' chi xa ix jun chic/ jas

ri xuc'ut can ri Cristo Jests chkawéch. 6Je ri' rech iwonojel junam, je'

ta ne chi xa jun i ch'abal, quinimarisaj ta u k'ij ri Dios, ru Tat ri Kajaw
Jesucristo.

Ri Utzalaj Tzij re ri Evangelio xtzijox chque
ri winak ri man e aj Israel taj
7Chic'amowaj ba' iwib, ri jun ruc' ri jun chic chunimarisaxic u k'ij ri
Dios, je' jas ri xuban ri Cristo xujuc'amowaj uj. 8Je' quinbij chiwe rumal
chi ri Cristo xpe che qui paténixic ri winak aj Israel, rech je' quelic jas
ri xubij can ri Dios chque ri ka mam ojer, xukuje' chuc'utic chi kas jicom
ranima' ri Dios chubanic ri cubij. Xukuje' ri Cristo xpetic rech ri niq'uiaj
winak chic ri man e aj Israel taj cdquiya u k'ij ri Dios rumal chi xel u c'ux
chque. Je' jas ri cubij c'u ru Lok' Pixab ri Dios ri Tz'ibtalic:
Rumal ri' quinnimarisaj na k'ij la chquixol
ri niq'uiaj winak ri man e aj Israel taj,
xukuje' quinbixoj na bix chuya'ic k'ij la,
—-cécha'. 10Xukuje' cubij ri Tz'ibtalic pa jun u xak wuj chic:
Ix ri' ri xak ix winak
ri man aj Israel taj,
chixquicot na cuc' ri winak
ri e cha'tal rumal ri Dios,
—-cécha'. 11Pa jun u xak wuj chic cubij:
Ix ri', iwonojel ix ri xak ix winak,
ri man aj Israel taj,
chiya u k'ij ri Kajaw Dios.
Nimalaj iwonojel c'u ri ix,
ix winak ajuwachulew,
chiya u k'ij ri Dios,
—cécha'. 12Ri Isafas, ri k'alajisal re ru Lok' Pixab ri Dios, xukuje' xubij:
Cawalij na jun chquixol
ri rachalaxic can ri ka mam Isai,
ru tat ri ka mam David,
ri coc na che takanel pa qui wi'
conojel qui wach winak.

f15:5 Hechos 2:1.

Conojel c'ut cdcu'bi na
qui c'ux chrij ri Are,
—xcha'.

13 Are ta ba' ri Dios ri cdcu'bi na ka c'ux chrij cuya ta nimalaj
quicotemal chiwe, cubano chi cuxlan ri iwanima' rumal chi ix cojoninak
che ri Cristo. Je ri' sibalaj cdcu'bi na i c'ux chrij ri Dios rumal ru chuk'ab
ri Lok'alaj Espiritu.

14Kachalal, ri in wetam chi ri ix sibalaj c'o utzil pa iwanima', xukuje'
sibalaj c'o ronojel u wich etambal iwuc'. Je ri' chi iwetam quipixbela
iwib chbil tak iwib. 15Man quinxej td c'u wib quintz'ibaj bi we wuj ri'
chiwe. Cwaj chi man césach td wa' pa i jolom. Je wa' quinbano rumal chi
ri Dios u tok'obisam nu wéch, u yo'm c'u we chac ri' pa nu k'ab. 16 Are ru
paténixic ri Jesucristo chquixol ri winak ri man e aj Israel taj. Ri chac
ri quinbano are ru tzijoxic ri Utzalaj Tzij re ri Evangelio ri xuya ri Dios,
rech queinya cho ri Dios ri winak ri man e aj Israel taj, jun sipanic ri
cac'amowax rumal ri Are', tastal c'u wa' rumal ri Lok'alaj Espiritu.

17Rumal c'u rech in cojoninak che ri Cristo Jests, cdquicot ri wanima'
chi tajin quinpaténij ri Dios. 18Man quincoch' td c'ut quintzijoj ri u Tzij ri
Dios we man are ta quintzijoj ru banom ri Cristo rumal wech in rech ri
winak ri man e aj Israel taj queniman che ri Dios. Ronojel wa' xbantajic
rumal ru Tzij ri Dios ri xintzijoj chque xukuje' rumal chi xquilo jas ri nu
chac ri xinban chquixol. 19Xbantaj wa' cuc' tak etal xukuje' cajmabal
ri xebantajic rumal ru chuk'ab ri Lok'alaj Espiritu. Je ri' xintz'akatisaj
u tzijoxic ri Utzalaj Tzij re ri Evangelio chrij ri Cristo ri xinchap lok pa
ri tinimit Jerusalén, xintakej u tzijoxic pa tak ri niq'uiaj tinimit chic,
xinq'uis c'u u tzijoxic pa Ilirico. 20Je wa' nu banom, nu cojom nu chuk'ab
chutzijoxic ri Utzalaj Tzij re ri Evangelio jawije' ri man c'o té jas qui tom
chrij ri Cristo. Je ri' rech man quinban té jun chac ri chaplem chi can
cumal niq'uiaj chic. 21Xane je' nu banom jas ri cubij ru Lok' Pixab ri Dios
ri Tz'ibtalic:

Ri winak ri man c'o ta jumul
qui tom u tzijol ri Cristo
cdquita na.
Ri man c'o ti jumul c'o
jas qui tom chrij ri Are',
c'o ri cdquetamaj na,
—cécha'.

Ri apéstol Pablo cuchomaj que' che quilic ri
kachalal cojonelab pa ri tinimit Roma

22Xa rumal ri chac ri tajin quinbano man in cowininak taj quine'
che iwilic, pune q'uia mul nu rayim ri benam iwuc'. 23 Are c'u ri cdmic

in to'tajinak chic che ri nu chac pa tak we tinimit ri', cuya' chic quine'
iwuc'. Je ri', rumal chi q'uia junab c'ut xak nu rayim quinopan iwuc'.
24Quinchomaj quinoc'ow iwuc' che iwilic aretak quine' pa Espaiia,
quinquicot c'ut che rilic i wiach. Quinweyej chi quinito' bic rech
quincowinic quintakej ri nu binem pa Espafa. 25Are c'u ri' cimic quine'
pa ri tinimit Jerusalén chuc'amic bi jun tobanic chque ri kachalal jela".
26 Je ri', rumal chi ri kachalal aj Macedonia, xukuje' ri aj Acaya xpe pa
canima' xquimulij jun cuchuj chque ri kachalal meba'ib ri e c'o pa ri
tinimit Jerusalén. 27Xquichomaj chi takal u banic wa' rumal chi cidquina'
pa canima' chi c'o qui c'as cuc' ri kachalal aj Jerusalén. Je ri', rumal
chi ri cojonelab aj Israel qui yo'm ri tewchibal re ru Tzij ri Dios chque ri
man e aj Israel taj. Utz c'ut we ri e are' quequito' ri cojonelab aj Israel
che ri qui rajwaxic ruc' jachique ri c'o cuc'. 28 Aretak c'ut bantajinak chic
ri nu tajquil, ya'tajinak chi can ri cuchuj chque ri kachalal pa ri tinimit
Jerusalén, quine' na pa Espaila, quinoc'ow c'u iwuc' che iwilic. 29Kas
wetam c'ut chi aretak quinopan iwuc', cipe na ri nimalaj u tewchibal ri
Cristo pa ka wi' junam iwuc'.

80Kachalal, quixinbochi'j chi quinito' chupam ri chac ri tajin quintij nu
chuk'ab chubanic, chibana orar pa nu wi' cho ri Dios. Quinbij wa' chiwe
rumal rech ri Kajaw Jesucristo, xukuje' rumal chi ri Lok'alaj Espiritu cuya
pa kanima' chi cdkaj kib ri jun ruc' ri jun chic. 31 Chibana ba' orar cho ri
Dios chi quinuto' pa qui k'ab ri winak ri e c'o pa Judea ri man quecojon
téd che ri Are', xukuje' rech ri cuchuj ri quinc'am bi chque ri kachalal pa
ri tinimit Jerusalén céquic'am wa' ruc' quicotemal. 32Chibana ba' orar
xukuje' rech quinopan iwuc' ruc' quicotemal we are u rayibal ri Dios,
quinuxlan c'u na quieb oxib k'ij aretak in c'o iwuc'. 33Are ta ba' ri Dios, ri
cubano chi cuxlan ri kanima' cic'oji pi wi' nimalaj iwonojel. Amén.

Ri apéstol Pablo cuya rutzil qui wich ri cojonelab

1 6 1Cwaj chi quiwetamaj u wéch ri kachalal Febe. Ri are' are jun
chichu' diaconisa ri tajin cdtoban cuc' ri kachalal cojonelab ri e

c'o pa Cencrea. 2Cwaj c'ut chi aretak copan iwuc' quic'ulaj ruc' utzil pa
ru bi' ri Kajaw Jests. Je' u c'ulaxic quibano jas ri rajwaxic ciban amak'el
che qui c'ulaxic ri kachalal cojonelab. Chito' che ru rajwaxic, rumal chi ri
are' e q'uia e u to'm, xukuje' ne ri in, in u to'm.

3Chiya rutzil u wich ri Priscila xukuje' ri Aquila, ri e wach tak ajchac
chupaténixic ri Cristo Jesis. 4Ri e are' xa jubik' man xecdmic rumal
ri nu to'ic in. Rumal ri' quinmaltioxin chque, man xuwi té ri in, xane
xukuje' conojel ri kachalal cojonelab ri man e aj Israel taj. 5Chiya rutzil
qui wach xukuje' ri kachalal cojonelab ri ciquimulij quib pa cachoch ri
Priscila, ri Aquila. Chiya rutzil u wéch ri Epeneto, ri lok'alaj wachi'l, ri
nabe cojonel che ri Cristo pa Acaya. 6 Chiya c'u rutzil u wich ri Maria,

ri sibalaj chacuninak che i to'ic. 7Chiya rutzil qui wéch ri wach tak aj
Israel, ri Andrénico ruc' ri Junias ri xukuje' e wach ajpache'. Ri e are'
sibalaj etamtal qui wich chquixol ri apdstoles, e are c'u nabe xecojon che
ri Cristo chnuwdch in.

8Chiya rutzil u wich ri Amplias, ri lok'alaj wachi'l rumal ri Kajaw
Jests. 2Chiya rutzil u wéach ri Urbano ri kachi'l pa ri chac chupaténixic
ri Cristo Jests. Chiya rutzil u wich xukuje' ri Estaquis ri lok'alaj wachi'l.
10Chiya rutzil u wéch ri Apeles ri q'uia mul u k'alajisam chi kas tzij
cojoninak che ri Cristo. Xukuje' chiya rutzil qui wéch ri e c'o pa rachoch
ri Aristébulo. 11 Chiya rutzil u wéch ri Herodién ri wach aj Israel. Chiya
rutzil qui wéch ri e c'o pa rachoch ri Narciso, ri e cojoninak che ri Kajaw
Jests. 12Chiya rutzil qui wéch ri Trifena, xukuje' ri Trifosa. We quieb
ixokib ri' quepaténin che ri Kajaw Jests. Xukuje' chiya rutzil u wéch ri
lok'alaj kachalal chichu' Pérsida, ri sibalaj chacuninak chupaténixic ri
Kajaw Jests. 13Chiya rutzil u wéch ri Rufo, jun cojonel che ri Kajaw Jests
ri nim u banic chquiwéch ri kachalal cojonelab. Xukuje' ru nan chiya
rutzil u wach. We chichu' ri' are je' ta ne nu nan in. 14Chiya rutzil u wéach
ri Asincrito, ri Flegonte, ri Hermas, ri Patrobas, ri Hermes xukuje' conojel
ri kachalal ri e c'o cuc'. 15Chiya c'u rutzil u wéch ri Filélogo, ri Julia,
ri Nereo ruc' ri ranab, xukuje' ri Olimpas, xukuje' conojel ri kachalal
cojonelab ri e c'o cuc.

16 Chiyala' rutzil i wéach chbil tak iwib ri jun ruc' ri jun chic. Aretak
je' quiban wa', chitz'umaj iwib chuwéch ri Dios chuc'utic chi kas quiwaj
iwib.# Conojel ri kachalal cojonelab che ri Cristo cdquiya rutzil i wéch.

17Kachalal, quixinbochi'j chi queiwil ri winak ri xak quequitasala
tak ri cojonelab, ri cdcano chi quetzakic. Man je' td c'u wa' ri tijonic
xiwetamaj. Chitasa ba' iwib chquij ri e je' tak wa'. 18We winak ri' man
are td ciquipaténij ri Kajaw Jesucristo, xane xak cécaj cica'n ri itzel tak
qui rayinic. Quequisub c'u tak ri winak ri man c'o td quetam, cdquicoj
c'u qui c'ux cuc' je'l tak tzij. 19Conojel c'ut quetam chi ri ix sibalaj
quixnimanic, rumal c'u ri' quinquicotic. Cwaj c'ut chi cic'oji na i no'j
chubanic ri utz, man are td c'u quiwetamaj u banic ri man utz taj. 20Ri
Dios c'ut ri cubano chi cuxlan ri kanima', cuxak'lej na ri Satanas chanim
xe' ri iwakan jas ri cdban che jun cumétz ri citio'nic. Are ta ba' ri Kajaw
Jesucristo cédtok'obisan i wiach nimalaj iwonojel.

21Cuya rutzil i wéch ri Timoteo ri junam cidchacun wuc', xukuje' ri
Lucio, ri Jasén, ri Sosipater ri wach tak aj Israel cdquiya rutzil i wéch.

22]n wa, ri Tercio, ri tajin quintz'ibaj bi we wuj ri',* quinya rutzil i
wach in xukuje' pa ru bi' ri Kajaw Jests.

¢16:16 1 Tesalonicenses 5:26. 116:22 Ri apéstol Pablo xucoj jun kachalal che tz'ibanel
che qui tz'ibaxic ru wuj.

23Cuya rutzil i wéch ri Gayo ri u yo'm nu c'olibal pa rachoch, jawije' ri
caquimulij wi quib ri kachalal cojonelab. Caquiya rutzil i wéch ri Erasto
ri c'olol puak re ri tinimit, xukuje' ri kachalal Cuarto cuya rutzil i wich.

24 Are ta ba' ri Kajaw Jesucristo cétok'obisan i wéich nimalaj iwonojel.
Amén.

Ri apéstol Pablo cuya u k'ij ri Dios

25Are c'u ri cdmic, kaya ba' u k'ij ri Dios. Ri Are' cicowinic cubano chi
c'o na mas u chuk'ab ri i cojonic jas ri cubij ri Utzalaj Tzij re ri Evangelio
ri quintzijoj, xukuje' jas ri cubij ri tijonic ri nu yo'm chrij ri Jesucristo. Je
wa' jas ru k'alajisam lok ri Dios chrij ru chomam lok, ri man etamtal ta
can ojer tzaretak méjok cdban ruwédchulew. 26 Cimic c'ut esam chi sak
ru chomanic pa ru Lok' Pixab ri Dios ri xquitz'ibaj can ri k'alajisal tak re
ru Tzij ri Dios. Are c'u wa' ri xtakan wi ri Dios ri man c'o td u q'uisic ru
c'aslemal. Ri u chomam lok ri Dios ri man etamtal taj ojer esam wa' chi
sak cdmic chquiwéch conojel winak cho ruwachulew rech quecojon ta na,
xukuje' quenimanic.

27iRi Dios ri xuwi wa' Dios c'olic, ri xukuje' c'o u no'j che ronojel,
chnimarisax ba' u k'ij amak'el pa tak ri k'ij ri junab ri quepetic rumal ri u
banom ri Jesucristo! Amén.

